Улсын Их Хурлын 2002 оны намрын ээлжит чуулганы  12  дугаар сарын 05-ны  өдөр /Пүрэв гариг/-ийн  чуулганы нэгдсэн хуралдаан 9 цаг 10 минутад эхлэв. 


Хуралдааныг Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Өглөөний нэгдсэн хуралдаанд ирвэл зохих 76 гишүүнээс  52 гишүүн ирж  68.4 хувийн ирцтэй байв.


Чөлөөтэй: Ж.Бямбадорж, Ц.Нямдорж,  Д.Лүндээжанцан, С.Оюун, Б.Эрдэнэбат,  Л.Гүндалай,  Х.Балсандорж, Ё.Баярсайхан,  Н.Болормаа, Д.Мөрөн,  Д.Сугар,  Ч.Раднаа, Ц.Оюунбаатар, Д.Алтай, Т.Очирхүү, Ч.Улаан, Н.Энхбаяр, Ө.Энхтүвшин, С.Төмөр.


Өвчтэй: Э.Гомбожав, Б.Эрдэнэбилэгт, Д.Дэмбэрэлцэрэн, Р.Амарсайхан, Р.Содхүү.


Хэлэлцэх асуудал:  

Нэг. Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/ . 


Хэлэлцэж буй асуудалтай холбогдуулан ажлын хэсэгт:  Дэд бүтцийн сайд Б.Жигжид, Төрийн өмчийн хорооны дарга Л.Пүрэвдорж, ТӨХ-ны Өмч хувьчлалын газрын дарга Б.Цэцэг-Очир, ТӨХ-ны Өмч хувьчлалын газрын орлогч дарга Т.Цогт, УИХ-ын Тамгын газрын  Нэгдүгээр нарийн бичгийн дарга Ж.Нарантуяа,  Эдийн засгийн байнгын хорооны референт Д.Отгон нар байлцав.


Тогтоолын төслийн талаар хууль санаачлагчийн илтгэлийг Дэд бүтцийн сайд Б.Жигжид танилцуулав. 


Илтгэлтэй холбогдуулан Улсын Их Хурлын гишүүн  Р.Цогтбаатар, Л.Цэрэнжав нар асуулт  асууж,  ажлын хэсгээс Б.Жигжид, Л.Пүрэвдорж нар хариулж, нэмэлт тайлбар хэлэв. 


Уг асуудлын талаарх Эдийн засгийн байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулав.


С.Төмөр-Очир: Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн Эдийн засгийн байнгын хорооны саналыг дэмжье.


Зөвшөөрсөн

40


Татгалзсан

10


Бүгд 


50

80.0 хувийн саналаар дэмжигдлээ.


Анхны хэлэлцүүлгээр Байнгын хорооноос зарчмын зөрүүтэй нэг санал гарав.


С.Төмөр-Очир: Улсын Их Хурлын гишүүн Р.Гаваагийн гаргасан Нефтийн бүтээгдэхүүний зах зээлд гарсан эерэг өөрчлөлтүүдийг үндэслэн НИК Хувьцаат компанийн хувьчлалд алтан хувьцааг хэрэглэх шаардлагагүй гэсэн Эдийн засгийн байнгын хорооны саналыг дэмжье.


Зөвшөөрсөн 
38


Татгалзсан

10


Бүгд 


48


79.2 хувийн саналаар дэмжигдлээ.


Байнгын хорооны дүгнэлтэд орсон зарчмын зөрүүтэй саналаар санал хурааж дуусав.


С.Төмөр-Очир: Анхны хэлэлцүүлгээр нь баталъя гэсэн Эдийн засгийн байнгын хорооны саналыг дэмжье. 


Зөвшөөрсөн 
37


Татгалзсан 

11


Бүгд 


48


77.1 хувийн саналаар дэмжигдлээ.


С.Төмөр-Очир: Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолыг бүхэлд нь баталъя.


Зөвшөөрсөн

35


Татгалзсан 

13


Бүгд 


48


72.9 хувийн саналаар батлагдлаа.


Хоёр.Yндсэн чиглэлд өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/


Yндсэн чиглэлд өөрчлөлт оруулах тухай Улсын Их Хурлын тогтоолын хоёр төсөл өргөн баригдахдаа хоёр өөр хугацаанд өргөн баригдсан учраас хэлэлцэхдээ хоёр тусдаа хэлэлцэгдэв.


Тогтоолын төслийн талаар Эдийн засгийн байнгын хорооны дүгнэлтийг  Улсын Их Хурлын гишүүн Ц.Дамиран танилцуулав.


Уг асуудалтай холбогдуулан Улсын Их Хурлын гишүүн  С.Батболд,  Ц.Ням-Осор, Ш.Бадам нар асуулт асууж, ажлын хэсгээс УИХ-ын гишүүн Ц.Дамиран,  Б.Жигжид, Л.Пүрэвдорж нар хариулж, нэмэлт тайлбар өгөв. 

С.Төмөр-Очир: Тогтоолын төслийг хэлэлцэх нь зүйтэй  гэсэн Эдийн засгийн байнгын хорооны саналыг дэмжье.

Зөвшөөрсөн

38

Татгалзсан

12

Бүгд


50


76.0 хувийн саналаар дэмжигдлээ.

Байнгын хорооноос гаргасан зарчмын зөрүүтэй  нэг  саналаар санал хураалгав. 


С.Төмөр-Очир: “Төрийн өмчийг 2001-2004 онд хувьчлах үндсэн чиглэл”-ийн 2.1.5-ын З дахь хэсгийг дараахь байдлаар өөрчлөн найруулах:


“Монголын иргэний агаарын тээвэр ТӨYГ-ыг төрийн өмчийн хувьцаат компанийн хэлбэрт шилжүүлэн хувьцааны 49 хувийг хөрөнгө оруулалт хийж үйл ажиллагаа, үйлчилгээг нь сайжруулах, техник технологийн шинэчлэл хийх санхүүгийн чадавхитай, олон улсын хэмжээнд нэр хүнд бүхий иргэний агаарын тээврийн чиглэлийн үйл ажиллагаа явуулдаг гадаадын байгууллагад уралдаант шалгаруулалтын аргаар хувьчлах гэсэн Эдийн засгийн байнгын хорооны саналыг дэмжье.


Уг саналын талаар Улсын Их Хурлын гишүүн Н.Ганбямба цөөнх болж  санал хэлэв.  


Зөвшөөрсөн

39


Татгалзсан 

10


Бүгд 


49


79.6 хувийн саналаар дэмжигдлээ.


Зарчмын зөрүүтэй саналаар санал хурааж дуусав.


С.Төмөр-Очир: Тогтоолыг анхны хэлэлцүүлгээр нь баталъя гэсэн Эдийн засгийн байнгын хорооны саналыг дэмжье.


Зөвшөөрсөн

41


Татгалзсан 

7


Бүгд 


48


85.4 хувийн саналаар дэмжигдлээ.


С.Төмөр-Очир: Тогтоолыг бүхэлд нь баталъя гэдгээр санал хураалт явуулъя.


Зөвшөөрсөн

42


Татгалзсан 

6


Бүгд 


48


87.5 хувийн саналаар батлагдлаа.


Тогтоолын төслийг редакцид оруулж ирэхдээ  хоёр тогтоолыг нийлүүлээд нэг тогтоол болгож оруулж ирэх нь зүйтэй гэж үзэв.

Уг асуудлыг 09 цаг 56 минутад хэлэлцэж дуусав.


09.49-09.56 цагт Улсын Их Хурлын чуулганы хуралдааны ажиллагаатай Цэцээ гүн менежментийн коллежийн  1 дүгээр курсийн оюутнууд  танилцав.


Гурав. Аж ахуйн нэгж, байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төсөл /Анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Yндэсний татварын ерөнхий газрын дарга Л.Зориг, YТЕГ-ын хэлтсийн дарга Б.Эрдэнэбаатар, Санхүү, эдийн засгийн яамны мэргэжилтэн С.Мөнгөнцэцэг, Н.Баярхүү, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх С.Магнайсүрэн, Төсвийн байнгын хорооны референт Ё.Мөнхбаатар нар байлцав.


Уг асуудлын талаар Төсвийн байнгын хорооны дүгнэлтийг Улсын Их Хурлын гишүүн Н.Энхболд танилцуулав.


Дүгнэлттэй холбогдуулан Улсын Их Хурлын гишүүн Д.Дэмбэрэл асуулт асууж,   ажлын хэсгээс УИХ-ын гишүүн Н.Энхболд, Н.Баяртсайхан нар  хариулж, нэмэлт тайлбар хэлэв. 


Зарчмын  зөрүүтэй саналаар санал хураалт  явуулав. 


С.Төмөр-Очир: Төслийн 5 дугаар зүйлийн: 

“9 дүгээр зүйлийн 1 дэх хэсгийн 14 дэх заалтыг” гэснийг хасъя гэсэн Төсвийн байнгын хорооны саналыг дэмжье.

Зөвшөөрсөн 
34

Татгалзсан 

13

Бүгд 


47


72.3 хувийн саналаар дэмжигдлээ.


С.Төмөр-Очир: Төслийн 1 дүгээр зүйлийн: 


“7 дугаар зүйлийн 1 дэх хэсгийн 7 дахь заалтын “байгууллагын” гэсний дараа “дүрмийн зорилтоо хэрэгжүүлэхтэй холбогдсон үйл ажиллагаандаа зарцуулсан  гэж, “гэснийг хасъя гэсэн Төсвийн байнгын хорооны саналыг дэмжье.

Зөвшөөрсөн 
30

Татгалзсан 

17

Бүгд 


47


63.8 хувийн саналаар дэмжигдлээ.

Зарчмын зөрүүтэй саналуудаар санал хурааж дуусав.

Байнгын хорооноос гаргасан хуулийн төслийн талаар анхны хэлэлцүүлэг хийж, баталъя гэсэн горимын саналыг дэмжье.

Зөвшөөрсөн 
29

Татгалзсан 

18

Бүгд 


47


61.7 хувийн саналаар дэмжигдлээ.

Горимын санал дэмжигдсэн учраас З хуулийг тус бүрээр батлах санал хураалт явуулав.

С.Төмөр-Очир: Аж ахуйн нэгж байгууллагын орлогын албан татварын тухай хуульд нэмэлт өөрчлөлт оруулах тухай хуулийг бүхэлд нь баталъя.

Зөвшөөрсөн 
29

Татгалзсан 

18

Бүгд 


47


61.7 хувийн саналаар  батлагдлаа.

С.Төмөр-Очир: Хүн амын орлогын албан татварын тухай хуульд нэмэлт өөрчлөлт оруулах тухай хуулийг бүхэлд нь баталъя.

Зөвшөөрсөн 
31

Татгалзсан 

16

Бүгд 


47


66.0 хувийн саналаар  батлагдлаа.

С.Төмөр-Очир: Нэмэгдсэн өртгийн албан татварын тухай хуульд нэмэлт өөрчлөлт оруулах тухай хуулийг бүхэлд нь баталъя.

Зөвшөөрсөн 
36

Татгалзсан 

11

Бүгд 


47


76.6 хувийн саналаар  батлагдлаа.

Уг асуудлыг 10 цаг 14 минутад хэлэлцэж дуусав.

Дөрөв. Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төсөл.

Хэлэлцэж буй асуудалтай холбогдуулан ажлын хэсэгт: Yйлдвэр, худалдааны сайд Ч.Ганзориг, Гадаад харилцааны яамны Эрх зүйн хэлтсийн дарга О.Оч, Гаалийн ерөнхий газрын дарга Х.Баатар, Гаалийн ерөнхий газрын Гаалийн бодлого, хамтын ажиллагааны хэлтсийн ахлах байцаагч Д.Баярсайхан,  Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа,  Аюулгүй байдал, гадаад  бодлогын байнгын хорооны  референт М.Элбэгдорж нар байлцав.

Хуралдаан 10.25-11.20 цагт завсарлав.

Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төслийн талаархи төсөл санаачлагчийн илтгэлийг Yйлдвэр худалдааны сайд Ч.Ганзориг, Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Г.Төртогтох  нар тус тус танилцуулав.

С.Төмөр-Очир: Хуулийн төслийг хэлэлцье гэсэн Байнгын хорооны саналыг дэмжье.

Зөвшөөрсөн

26

Татгалзсан 

14

Бүгд 


40


65.0 хувийн саналаар дэмжигдлээ.

С.Төмөр-Очир: Байнгын хорооноос дээрхи  төсөл дээр конвенцид нэгдэн ороход зарчмын зөрүүтэй санал байхгүй учраас  анхны хэлэлцүүлгээр нь баталъя гэсэн Байнгын хорооны горимын саналыг дэмжье.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

С.Төмөр-Очир: Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийг бүхэлд нь баталъя.

Зөвшөөрсөн 
32

Татгалзсан 

8

Бүгд 


40


80.0 хувийн саналаар батлагдлаа.

Уг асуудлыг 11 цаг 31  минутад хэлэлцэж дуусав.

Тав. Монгол Улс, БНАСАУ-ын хооронд байгуулсан Найрсаг харилцаа, хамтын ажиллагааны тухай гэрээ, хэлэлцээрийн үйлчлэлийн тухай Протоколыг соёрхон батлах тухай хуулиудын төсөл
Хэлэлцэж буй асуудалтай холбогдуулан ажлын хэсэгт: Yйлдвэр, худалдааны сайд Ч.Ганзориг, Гадаад харилцааны яамны Эрх зүйн хэлтсийн дарга О.Оч, Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа,  Аюулгүй байдал, гадаад  бодлогын байнгын хорооны  референт М.Элбэгдорж нар байлцав.

Төсөл санаачлагчийн илтгэлийг Yйлдвэр, худалдааны сайд Ч.Ганзориг танилцуулав.

Илтгэлтэй холбогдуулж УИХ-ын гишүүн С.Батболд асуулт асууж, ажлын хэсгээс О.Оч хариулав. 

Хуулийн төслийн  талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ц.Баасанжав танилцуулав.

С.Төмөр-Очир: Монгол Улс, БНАСАУ-ын хооронд байгуулсан “Найрсаг харилцаа, хамтын ажиллагааны тухай Гэрээ”-г соёрхон батлах тухай хуулийн төслийг  хэлэлцье гэсэн Байнгын хорооны  саналыг дэмжье. 

Зөвшөөрсөн

39

Татгалзсан 

6

Бүгд 


45


86.7 хувийн саналаар дэмжигдлээ. 

С.Төмөр-Очир: Монгол Улс, БНАСАУ-ын хооронд байгуулсан “Гэрээ, хэлэлцээрийн үйлчлэлийн тухай Протокол”-ыг соёрхон батлах тухай хуулийн төслийг хэлэлцье гэсэн Байнгын хорооны саналыг дэмжье.

Зөвшөөрсөн

39

Татгалзсан 

4

Бүгд 


43


90.7 хувийн саналаар дэмжигдлээ. 

Байнгын хорооны  саналаар  эдгээр хуулиудыг анхны хэлэлцүүлгээр нь хэлэлцэж баталъя гэсэн горимын саналыг дэмжье.

 Зөвшөөрсөн

40

Татгалзсан 


4

Бүгд 



44

90.9 хувийн саналаар дэмжигдлээ. 

Хуулийг  тус бүрээр  нь батлах санал хураалт явуулав. 

С.Төмөр-Очир: Монгол Улс, БНАСАУ-ын хооронд байгуулсан  “Найрсаг  харилцаа  хамтын ажиллагааны тухай гэрээ”-г соёрхон батлах тухай хуулийг бүхэлд нь баталъя.

Зөвшөөрсөн

38

Татгалзсан 

4

Бүгд 


42


90.5 хувийн саналаар батлагдлаа.

С.Төмөр-Очир: Монгол Улс, БНАСАУ-ын хооронд байгуулсан Гэрээ, хэлэлцээрийн үйлчлэлийн тухай Протоколыг соёрхон батлах тухай хуулийг бүхэлд нь баталъя. 

Зөвшөөрсөн

39

Татгалзсан 

4

Бүгд 


43


90.7 хувийн саналаар батлагдлаа.

Уг асуудлыг 11 цаг 43 цагт хэлэлцэж дуусав

Зургаа. Эрдэнэсийн сангийн тухай хуульд нэмэлт өөрчлөлт оруулах тухай хуулийн төсөл /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Yйлдвэр худалдааны сайд Ч.Ганзориг, Монголбанкны тэргүүн дэд ерөнхийлөгч А.Батсүх, Монголбанкны валютын газрын  захирал Ц.Одонгуа,  Yйлдвэр, худалдааны яамны геологи эрдэс баялгийн бодлого зохицуулалтын газрын мэргэжилтэн  О.Цэндсүрэн, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх  Б.Балган,  Эдийн засгийн байнгын хорооны референт Д.Отгон нар байлцав.

Уг асуудлын талаар Эдийн засгийн байнгын хорооны дүгнэлтийг  Улсын Их Хурлын гишүүн Р.Сандалхан танилцуулав.

Байнгын хорооны гаргасан зарчмын зөрүүтэй саналын томъёоллоор санал хураалт явуулав. 

С.Төмөр-Очир: Хуулийн З дугаар зүйлд дараахь агуулгатай заалт шинээр нэмэх:

“Эрдэнийн чулуу” гэж олон улсад хэвшсэн ангилалд хамрагдах үнэт, хагас үнэт чулууг хэлнэ.” гэсэн Эдийн засгийн байнгын хорооны  санал дэмжье.

Зөвшөөрсөн

41

Татгалзсан 

2

Бүгд 


43


95.3 хувийн саналаар дэмжигдлээ.

С.Төмөр-Очир: Хуулийн З дугаар зүйлийн 5 дахь хэсгийг дараахь байдлаар өөрчлөн найруулах:

3.5.”Байгалийн төрц” гэж онцгой чамин дүрс хэлбэртэй байгалийн тогтоц, хэлбэрээрээ олдсон үнэт металл, эрдэнийн  чулууг хэлнэ.” гэсэн Эдийн засгийн байнгын хорооны саналыг дэмжье.

Зөвшөөрсөн

39

Татгалзсан 

3

Бүгд 


42


92.9 хувийн саналаар дэмжигдлээ.

С.Төмөр-Очир:Хуулийн 3.1, 4.3.2, 4.4, 11, 12.4, 13.2, 14.1, 15.1-ийн 2.3 дахь заалтууд дахь “Эрдэнийн чулуу” гэснийг хэвээр үлдээх гэсэн Эдийн засгийн байнгын хорооны саналыг дэмжье.

Зөвшөөрсөн

40

Татгалзсан 

0

Бүгд 


40


100 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналуудаар санал хурааж дуусав.

Байнгын хорооноос  дээрхи хуулийг анхны хэлэлцүүлгээр батлах  горимын саналыг дэмжье.

Зөвшөөрсөн

39

Татгалзсан 

1

Бүгд 


40


97.5 хувийн саналаар  дэмжигдлээ.

Горимын саналаар Эрдэнэсийн сангийн тухай хуульд нэмэлт өөрчлөлт оруулах тухай хуулийг  бүхэлд нь баталъя.

Зөвшөөрсөн

39

Татгалзсан 

1

Бүгд 


40


97.5 хувийн саналаар батлагдлаа.

Уг асуудлыг 11 цаг 52 минутад хэлэлцэж дуусав.

Долоо.Хоршооны тухай хуульд нэмэлт өөрчлөлт оруулах тухай хууль. /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт: Хүнс, хөдөө аж ахуйн сайд Д.Насанжаргал,   Монголбанкны тэргүүн дэд ерөнхийлөгч А.Батсүх, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав.

11.53-12.01 цагт Улсын Их Хурлын  чуулганы нэгдсэн хуралдааны үйл ажиллагаатай  Хөдөө аж ахуйн Их сургуулийн эдийн засаг, бизнесийн сургуулийн  Маркетингийн З дугаар  ангийн оюутнууд танилцав. /Алга ташив/

Хуулийн төслийн талаар  Эдийн засгийн байнгын хорооны дүгнэлтийг Улсын Их Хурлын гишүүн Н.Гэрэлсүрэн танилцуулав.

 Байнгын хорооны дүгнэлттэй холбогдуулж Улсын Их Хурлын гишүүн  А.Шагдарсүрэн асуулт асууж, ажлын хэсгээс Улсын Их Хурлын гишүүн Н.Гэрэлсүрэн, Д.Түмэндэмбэрэл нар хариулж, тайлбар хэлэв. 

Зарчмын зөрүүтэй саналын томъёоллоор санал хураалт явуулав. 

С.Төмөр-Очир: Төслийн 1 дүгээр зүйлд: “3.5.Хоршоо нь энэ хуулийн 3.4-т заасан хэд хэдэн үйл ажиллагааг нэгэн зэрэг эрхэлж болно.” гэсэн заалт нэмэх Эдийн  засгийн байнгын хорооны саналыг дэмжье.

Зөвшөөрсөн

39

Татгалзсан

3

Бүгд 


42


92.9 хувийн саналаар дэмжигдлээ.

С.Төмөр-Очир: Хуулийн 8 дугаар зүйлд “8.1.5 хоршооны өмчлөл дэх бусад хөрөнгө” гэсэн заалт нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

37

Татгалзсан

4

Бүгд 


41


90.29 хувийн саналаар дэмжигдлээ.

С.Төмөр-Очир: Хуулийн 8 дугаар зүйлд дараахь агуулгатай 8.3, 8.4, 8.5 дахь заалт нэмэх гэсэн заалт нэмэх. 

“8.3.Хадгаламж зээлийн хоршооны актив нь хоршооны касс, банкин  дахь бэлэн мөнгө, хоршооноос гишүүддээ олгосон зээл, хөрөнгө оруулалт, хуримтлагдсан хүүгийн орлого, урьдчилж төлсөн зардал, үндсэн хөрөнгө болон бусад активаас бүрдэнэ.

8.4.Хадгаламж зээлийн хоршооны пассив нь гишүүдийн хадгаламж, бусад санхүүгийн байгууллагаас авсан зээл, хадгаламжийн хүүгийн хуримтлагдсан өглөг, бусад пассиваас бүрдэнэ.

8.5.Хадгаламж зээлийн хоршооны өөрийн хөрөнгө нь гишүүдийн оруулсан хувь хөрөнгө, нөөц сан, болзошгүй алдагдлын нөхөх сан, хуваарилагдаагүй орлого, хандив, болзошгүй эрсдэлийн сан, нийгмийн хөгжлийн сан болон тухайн жилийн цэвэр ашгаас бүрдэнэ. Хадгаламж, зээлийн хоршоо үйл ажиллагааныхаа хариуцлагыг өөрийн хөрөнгөөр хүлээнэ.” гэсэн Эдийн  засгийн байнгын хорооны саналыг дэмжье.

Зөвшөөрсөн

35

Татгалзсан

5

Бүгд 


40


87.5 хувийн саналаар дэмжигдлээ.

С.Төмөр-Очир: Хуулийн 9.3.2-оос “үүсгэн байгуулагч” гэснийг хасах гэсэн Эдийн  засгийн байнгын хорооны саналыг дэмжье.

Зөвшөөрсөн

35

Татгалзсан

5

Бүгд 


40


87.5 хувийн саналаар дэмжигдлээ.

С.Төмөр-Очир: Хуулийн 15.1.1 болон 17.1.2-оос “биечлэн” гэснийг тус тус хасах гэсэн Эдийн  засгийн байнгын хорооны саналыг дэмжье.

Зөвшөөрсөн

33

Татгалзсан

7

Бүгд 


40


82.5 хувийн саналаар дэмжигдлээ.

С.Төмөр-Очир: Төслөөс “131 Дэмжигч гишүүн” гэсэн зүйлийг хасах гэсэн Эдийн  засгийн байнгын хорооны саналыг дэмжье.

Зөвшөөрсөн

32

Татгалзсан

9

Бүгд 


41


78.0 хувийн саналаар дэмжигдлээ.

С.Төмөр-Очир: Төслийн 1 дүгээр зүйлд дараахь агуулгатай хэсэг нэмэх: “16.7. Дүрэмд өөрөөр заагаагүй бол хоршоо санхүүгийн жил дууссанаас хойш 4 сарын дотор орлого хуваарилах асуудлыг шийдвэрлэнэ.” гэсэн Эдийн  засгийн байнгын хорооны саналыг дэмжье.

Зөвшөөрсөн

37

Татгалзсан

3

Бүгд 


40


92.5 хувийн саналаар дэмжигдлээ.

С.Төмөр-Очир: Төслийн 261.2-ыг “Дүрэмд өөрөөр заагаагүй бол төлөөлөгчдийн хуралд энэ хуулийн 23.4.1, 23.4.5, 23.4.10, 23.10, 23.9-өөс бусад  бүх гишүүдийн хурлын талаархи заалт нэгэн адил хамаарна.” гэж өөрчлөх Эдийн  засгийн байнгын хорооны саналыг дэмжье.

Зөвшөөрсөн

37

Татгалзсан

3

Бүгд 


40


92.5 хувийн саналаар дэмжигдлээ.

С.Төмөр-Очир:  261.4-т “261.4.Төлөөлөгч нь тухайн хоршооны гишүүн байна” гэсэн заалт нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

38

Татгалзсан

2

Бүгд 


40


95.0 хувийн саналаар дэмжигдлээ.

С.Төмөр-Очир: Төслөөс “261.6. Төлөөлөгч нь үүргээ гүйцэтгэх боломжгүй бол түүнийг орлох орлон төлөөлөгчийг томилно. Орлон төлөөлөгчийг төлөөлөгч сонгох журмын дагуу сонгоно.” гэсэн заалтыг хасах гэсэн Эдийн  засгийн байнгын хорооны саналыг дэмжье.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

С.Төмөр-Очир: Төслөөс “261.7. Орлон төлөөлөгчийн бүрэн эрх төлөөлөгч бүрэн эрхээ хэрэгжүүлэх боломжтой болсон, төлөөлөгчийн бүрэн эрхийн хугацаа дуусгавар болсон болон хууль, дүрэмд заасан бусад үндэслэлээр дуусгавар болно.” гэсэн заалтыг хасах гэсэн Эдийн  засгийн байнгын хорооны саналыг дэмжье.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

С.Төмөр-Очир: Тэргүүлэгчдийн бүрэн эрхийн тухай 27 дугаар зүйлд: “27.9. Тэргүүлэгчид нь гишүүдэд олгох зээлийн дээд хэмжээг тогтооно.” гэсэн заалт нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

40

Татгалзсан

1

Бүгд 


41


97.6 хувийн саналаар дэмжигдлээ.

С.Төмөр-Очир: Хуулийн төслийн Хяналтын зөвлөлийн бүрэн эрхийн тухай зүйлд: “35.1.5.зээлийн олголт, эргэн төлөлт, Зээлийн хорооны үйл ажиллагаанд хяналт тавих” гэсэн заалт нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

40

Татгалзсан

1

Бүгд 


41


97.6 хувийн саналаар дэмжигдлээ.

С.Төмөр-Очир: Төслийн 484. дүгээр зүйлийн нэрийг “Зээлийн хороо, түүний бүрэн эрх, бүрэлдэхүүн” гэж өөрчлөх гэсэн Эдийн  засгийн байнгын хорооны саналыг дэмжье.

Зөвшөөрсөн

41

Татгалзсан

0

Бүгд 


41


100  хувийн саналаар дэмжигдлээ.

С.Төмөр-Очир: Төслийн 484. дүгээр зүйлд: “Зээлийн хорооны даргыг тус хоршооны Тэргүүлэгчдийн хурлаас зээлийн хорооны гишүүдээс   томилно.” гэсэн заалт нэмэх гэсэн Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

С.Төмөр-Очир: Хуулийн 9.3.5-д “гишүүдээс хоршоонд заавал оруулах хөрөнгийн хэмжээ” гэснийг “гишүүнээс хоршоонд оруулах хөрөнгийн доод хэмжээ” гэж өөрчлөх гэсэн Эдийн  засгийн байнгын хорооны саналыг дэмжье.

Зөвшөөрсөн

32

Татгалзсан

2

Бүгд 


41


95.1 хувийн саналаар дэмжигдлээ.

С.Төмөр-Очир: Төсөлд,” 484.5.Хадгаламж зээлийн үйл ажиллагаа эрхлэх хоршоо нь гишүүн бус иргэн, хуулийн этгээдээс хадгаламж авах, зээл  олгохоор зар сурталчилгаа хийхийг хориглоно.” гэсэн заалт нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

С.Төмөр-Очир: Хуулийн 6.1-ийн “Хоршоог”,  261.-д “хоршоо” гэсний өмнө “анхан шатны” гэж нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

37

Татгалзсан

4

Бүгд 


41


90.2 хувийн саналаар дэмжигдлээ.

С.Төмөр-Очир: Хуулийн 6.1-ийн “хоёроос доошгүй” гэсний дараа “хоршоо” гэснийг  “хуулийн этгээд” гэж өөрчлөх гэсэн Эдийн  засгийн байнгын хорооны саналыг дэмжье.

Зөвшөөрсөн

37

Татгалзсан

5

Бүгд 


42


88.1 хувийн саналаар дэмжигдлээ.

С.Төмөр-Очир: Хуулийн 8.1.3-т “хоршооны” гэсний дараа “болзошгүй алдагдлыг” гэж нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

36

Татгалзсан

6

Бүгд 


42


85.7 хувийн саналаар дэмжигдлээ.

С.Төмөр-Очир: Хуулийн 29.2.4-т “гишүүнээр элссэн” гэж тус тус нэмэх гэсэн Эдийн  засгийн байнгын хорооны саналыг дэмжье.

Зөвшөөрсөн

40

Татгалзсан

2

Бүгд 


42


95.2 хувийн саналаар дэмжигдлээ.

С.Төмөр-Очир: Хуулийн 8 дугаар зүйлд дараахь агуулгатай заалт нэмэх: “Хадгаламж зээлийн үйл ажиллагаа эрхлэх хоршоонд мөрдөх зохистой үзүүлэлт, эрсдэлийн сангийн доод  хэмжээг тодорхойлох журмыг Төв банк, санхүүгийн асуудал эрхэлсэн төрийн захиргааны төв байгууллагатай зөвшилцөж тогтооно.” гэсэн Эдийн  засгийн байнгын хорооны саналыг дэмжье.

Зөвшөөрсөн

42

Татгалзсан

0

Бүгд 


42


100 хувийн саналаар дэмжигдлээ.

С.Төмөр-Очир: Хуулийн 3.4 дэх хэсгийн 3.2.1-3.2.8 дахь заалтуудын дугаарыг 34.1-3.4.8, 11.2 дугаарыг 11.3, 11.3 дугаарыг 11.4, 11.4 угаарыг 11.5, 11.5 дугаарыг 11.6, 27.5 дугаарыг 27.7, 38.2 дугаарыг 38.3 гэж тус тус өөрчилсүгэй гэсэн Эдийн  засгийн байнгын хорооны саналыг дэмжье.

Зөвшөөрсөн

35

Татгалзсан

7

Бүгд 


42


83.3 хувийн саналаар дэмжигдлээ.

Зарчмын зөрүүтэй саналуудаар санал хурааж дуусав.

Хоршооны тухай хуульд нэмэлт өөрчлөлт оруулах тухай хуулийн төслийг эцсийн хэлэлцүүлэгт бэлтгэхээр Эдийн засгийн байнгын хороонд шилжүүлэв.

Чуулганаар хэлэлцэх асуудал дууссан тул  хуралдаан 12 цаг 20 минутад дуусав. 

Улсын Их Хурлын дарга С.Төмөр-Очир Төрийн албаны зөвлөлийн дүрэм батлах тухай Монгол Улсын Их Хурлын тогтоол, Кассын машин ашиглах тухай хуулийн  эцсийн найруулгыг уншиж танилцуулав. 

Эцсийн найруулгатай холбогдуулан  Улсын Их Хурлын гишүүдээс санал гарсангүй.

Улсын Их Хурлын гишүүд дээрхи хууль, тогтоолын эцсийн найруулгыг сонсов.

ТАНИЛЦСАН: 

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА 




Д.БАТБААТАР

ТЭМДЭГЛЭЛ ХӨТӨЛСӨН
ХУРАЛДААНЫ НАРИЙН

БИЧГИЙН ДАРГА






Д.ЦЭНДСYРЭН 

УЛСЫН ИХ ХУРЛЫН ЧУУЛГАНЫ 2002 ОНЫ 12 ДУГААР САРЫН 5-НЫ ӨДРИЙН
/НАМРЫН/ НЭГДСЭН ХУРАЛДААНЫ ДЭЛГЭРЭНГYЙ ТЭМДЭГЛЭЛ


С.Төмөр-Очир: Өглөөний нэгдсэн хуралдаанд ирвэл зохих 76 гишүүнээс 52 гишүүн ирж, 68.4 хувийн ирцтэй байна.Чөлөөтэй: Ж.Бямбадорж, Ц.Нямдорж,  Д.Лүндээжанцан, С.Оюун, Б.Эрдэнэбат,  Л.Гүндалай,  Х.Балсандорж, Ё.Баярсайхан,  Н.Болормаа, Д.Мөрөн,  Д.Сугар,  Ч.Раднаа, Ц.Оюунбаатар, Д.Алтай, Т.Очирхүү, Ч.Улаан, Н.Энхбаяр, Ө.Энхтүвшин, С.Төмөр.

Өвчтэй: Э.Гомбожав, Б.Эрдэнэбилэгт, Д.Дэмбэрэлцэрэн, Р.Амарсайхан, Р.Содхүү.


Улсын Их Хурлын чуулганы 12 дугаар сарын 5-ны өдрийн нэгдсэн хуралдаан нээснийг мэдэгдье.


Өнөөдрийн  нэгдсэн чуулганаар хэлэлцэх асуудлыг танилцуулъя.  Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/, Yндсэн чиглэлд өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/, Аж ахуйн нэгж байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төсөл/анхны хэлэлцүүлэг/, Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт,”Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай  барааг түр оруулах тухай” В5 хавсралтад нэгдэн орох тухай хуулийн төсөл, Монгол Улс, БНАСАУ-ын хооронд байгуулсан Найрсаг харилцаа, хамтын ажиллагааны тухай гэрээ, хэлэлцээрийн үйлчлэлийн тухай Протоколыг соёрхон батлах тухай хуулиудын төсөл, Эрдэнэсийн сангийн тухай хуульд нэмэлт, өөрчлөлт оруулах тухай  хуулийн төсөл/анхны  хэлэлцүүлэг/, Хоршооны тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/   хэлэлцэхээр төлөвлөж байна.


Ингээд эхний хэлэлцэх асуудалд оръё. Манай ажлын хэсгийнхнийг урьж байна. 


Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолын төслийг хэлэлцье. 


Хэлэлцэж буй асуудалтай холбогдуулан ажлын хэсэгт:  Дэд бүтцийн сайд Б.Жигжид, Төрийн өмчийн хорооны дарга Л.Пүрэвдорж, ТӨХ-ны Өмч хувьчлалын газрын дарга Б.Цэцэг-Очир, ТӨХ-ны Өмч хувьчлалын газрын орлогч дарга Т.Цогт, УИХ-ын Тамгын газрын  Нэгдүгээр нарийн бичгийн дарга Ж.Нарантуяа,  Эдийн засгийн байнгын хорооны референт Д.Отгон нар оролцов. 


Тогтоолын төслийн талаар хууль санаачлагчийн илтгэлийг Дэд бүтцийн сайд Б.Жигжид танилцуулав. 


Б.Жигжид: Баярлалаа.  Их Хурлын дарга, эрхэм гишүүд ээ

МИАТ-ын хувьчлалын талаар эхлээд товч хэдэн зүйлийг танилцуулъя. Олон  Улсын иргэний агаарын тээврийн  1944 оны Чекогогийн  конвенцийг үндэслэн Монгол Улсын Засгийн газраас   6 гадаадын улсуудын Засгийн газартай байгуулсан хэлэлцээрүүдэд тухайн томилогдсон  Агаарын тээврийн байгууллагын өмчийн ихэнх хэсгийг өмчлөх болон түүнд үр нөлөөтэй хяналт тавих бүрэн эрхийг түүнийг томилсон хэлэлцэн тохирогч тал буюу  түүний хуулийн этгээд эдэлж байгааг нотолж чадаагүй аливаа тохиолдолд хэлэлцэн тохирогч аль ч тал тухайн агаарын тээврийн байгууллагын  томилолтыг хүлээн зөвшөөрөхөөс татгалзах эсхүл  нисэхийг зөвшөөрөхөөс татгалзах, эсхүл нисэхийн зөвшөөрлийг түүнд олгохоос татгалзах эрх эдэлнэ гэж заасан байдаг байна.


Ийм учраас  Монголын иргэний агаарын тээврийн МИАТ компаний 100 хувь өмчийг нь хувьчилна гэдэг асуудлыг өөрчилж, 51 хувь нь төрийн өмчид үлдэж байхаар Монгол Улсын Их Хурлын 2001 оны 10 дугаар сарын тогтоолд өөрчлөлт оруулах саналыг оруулж байна.


Нөгөө талаар  НИК-ийн хувьчлалын талаар: Монгол Улсын Их Хурлын 2001 оны 1 дүгээр сарын 10 дугаар тогтоолоор батлагдсан төрийн өмчийг 2001-2004 онд хувьчлах үндсэн чиглэлийн заалтад Нефть импорт концерн хувьцаат компаний төрийн эзэмшлийн хувьцааны энэ чиглэлийн бизнес эрхэлдэг бөгөөд Олон улсын хэмжээнд нэр хүнд бүхий дотоод, гадаадын  стратегийн хөрөнгө оруулагчид, түүний сонирхох хэмжээний багцыг уралдаант шалгаруулалтын аргаар хувьчлахдаа дараахь зарчмыг баримтална гэж заасан байна. 


НИК-хувьцаат компаний төрийн мэдлийн хувьцааг хувьчлахад Yндсэн чиглэлд заасны дагуу алтан хувьцаа хэрэглэхэд дараахь хүндрэл гарч байгаа юм. Төрийн өмчийг 2001-2004 онд хувьчлах  үндсэн чиглэлд дээрхи заалтыг оруулахдаа тухайн үеийн Нефтийн бүтээгдэхүүний хангамжийн тогтворгүй байдал, НИК хувьцаат компанийг хувьчилснаар алслагдсан орон нутагт нефтийн бүтээгдэхүүний  хомсдлоос сэргийлэх зэрэг хүчин зүйлүүдийг харгалзан алтан хувьцаат оролцуулахыг заасан бөгөөд тус баримт бичиг батлагдсанаас хойших хугацаанд нефть бүтээгдэхүүний зах зээлийн байдалд нэлээд их өөрчлөлт гарсан байна.  Тухайлбал нефть бүтээгдэхүүний зах зээлд хувийн хэвшлийн компаниудын эзлэх хэмжээ нэмэгдэж, тэдгээр компаний бизнесийн үндсэн чиглэл нь болж, энэ чиглэлийн бүтээгдэхүүний хангамж, зөвхөн НИК-аас хамаарахгүй болж хангамж харьцангуй тогтворжсоноос гадна орон нутагт хувийн хэвшлийн аж ахуйн нэгжүүд, агуулах, шатахуун түгээх станц барьж хөрөнгө оруулалт хийж байгаагаар манай аль ч нутгийг нефтийн бүтээгдэхүүнээр хангах хүчин чадал бүрэлдэн тогтсон байна.


Өнөөгийн байдлаар улсын хэмжээгээр  хувийн хэвшлийн 18 нефтийн агуулах, 612 шатахуун түгээх станц байгуулагдсанаас гадна зарим аймгуудад нефтийн бүтээгдэхүүний худалдааны үндсэн үйл ажиллагаа явуулдаг компаниуд бий болсон байна. Иймд  алслагдсан гэж үздэг баруун болон зүүн бүсийн  аймгуудын нефтийн бүтээгдэхүүний хангамж үнийн асуудлыг НИК-ийн үйл ажиллагаанаас шалтгаалалгүйгээр зах зээл өөрөө зохицуулж чадаж байна гэж хэлж болохоор байна.


НИК-ийн хувьчлалтай холбогдож  улсын нөөцийн  нефтийн бүтээгдэхүүнийг  нефтийн бүтээгдэхүүнийг нефтийн  агуулах тоног төхөөрөмж, барилга байгууламжийн хамт  улсын нөөцийн газарт шилжүүлэн өгснөөр нефтийн  бүтээгдэхүүний хангамжийг НИК-ийн оролцоогүйгээр гүйцэтгэх боломжтой болсон гэж үзэж байна.


Улсын нөөцийн нефтийн бүтээгдэхүүнийг Баян-Өлгий аймгийн Цагааннуур, Ховд аймгийн Мөст,  Завхан аймгийн Сонгино, Дундговь, Дорнод аймгуудын төв зэрэг газруудад байршуулж хэрэгжүүлэхээр ажлыг зохион байгуулж байна. Энэ бүхнийг харгалзан үзэж алтан хувьцааг хэрэглэх асуудлыг энэхүү Улсын Их Хурлын 2001 оны 10 дугаар тогтоолоос хасах саналыг оруулж байна.


Асуудлыг хэлэлцэн, хянан  үзэж, авч хэлэлцэж шийдвэрлэж өгөхийг хүсье.


Баярлалаа.


С.Төмөр-Очир: Жигжид сайдад баярлалаа. Одоо төсөл санаачлагчийн илтгэлтэй холбогдуулж асуулт асуух гишүүд Р.Цогтбаатар, Л.Цэрэнжав. Өөр асуулт асуух гишүүн байхгүй байна. Цэрэнжав гишүүнээр  асуулт асуух гишүүдийг тасалъя.


Р.Цогтбаатар: Баярлалаа.  Энэ  НИК-ийг хувьчлахдаа алслагдсан аймаг, сум дахь шатахуун түгээх  асуудлыг нэлээн тогтвортой байлгах ийм шаардлагын үүднээс алтан хувьцааны зарчим гэдгийг оруулж байна гэж ингэж ойлгосон. Одоо үүнийгээ өөрчлөх гэж байна. Тэгээд надад ийм асуулт байна. Энэ алтан хувьцааны зарчмыг өөрчилдөг юм байж. Тэгэхдээ зарим төрлийн шатахуун дээр тухайлбал дизелийн түлш ч гэдэг юм уу? 93 ч гэдэг юм уу? ийм түлшнүүд хөдөө орон нутагт  тэр болгон байхгүй л байгаа шүү дээ. Жишээлбэл өнөөдөр дизель станцаар амьдардаг аймаг, сумын төвүүдийн асуудал маш их хүнд байж байна.  4 аймаг, тэгээд баруун талын ихэнх сумуудад. Ерөөсөө дизелийнхээ түлшийг НИК-ийнхэн чинь тэнд хүргэхээ больсон шүү дээ, одоо. Манайх янз бүрийн л юм ярьдаг юм билээ, тэр компаниудын хоорондын юм ч яахав. Ингээд өөрчлөхөөр зэрэг тэр алтан хувьцаа байхгүй болохоор өөр ямар нэгэн механизм бодож байгаа юм байна уу? шууд л энэ танилцуулга, тогтоолоор алтан хувьцааг больсугай гэсэн ийм л юм гарах нь ээ, нэгдүгээрт ийм нэг асуулт байна.


Хоёрдугаарт нь, 186 станцын  хувьд бас нэлээн хүнд байдаг гэсэн. Гарсан зардлаа нөхөж чаддаггүй гэсэн ийм танилцуулга байна л даа, энэ дотор. Тэр нь хаана байдаг юм болоо, тэр үнэхээрийн зардлаа нөхөж чаддаггүйгээсээ болоод үүнээс татгалзахад хүрч байгаа юм уу гэсэн байдал ажиглагдаж байна, эндээс. Энд А76 гэдэг юм уу А80 бензиний хувьд асуудалгүй болчихсон юм шиг байна билээ, түүнийг  ойлгож байна.  Зарим төрлийн  тийм чухал шатахуунууд дээр их айхтар юм болох юм. Энэ өвөл тэр дизелээр явдаг хэдэн аймгууд хөлдөхийг үгүйсгэхийн аргагүй байдалд  болчихоод байгаа юм билээ. Жаст гэлүү Жамп гэлүү тийм юм нь тендерт шалгарсан, өөрсдийнх нь нөөц сав тэнд байдаггүй, дизель станц дээр сайндаа 100-200 нөөцөлдөг, нөгөө дэх нь 10 хоног яваад дуусчихдаг ийм л хүнд байдалд байгаа юм шиг ойлгогдож байна, үүнийг тодруулж өгөөч. Баярлалаа.


С.Төмөр-Очир: Баярлалаа. Цогтбаатар гишүүний асуултанд хариулъя. Шийрэвдамба гишүүн яасан их хол отор хийж явах юм бэ? Отор буух болоогүй юу? 


Б.Жигжид: Би эхнийх нь асуултанд хариулъя. Ер нь  шатахууныг аймаг орон нутагт  ялангуяа дизель цахилгаан станцтай  аймгуудад  тендерээ зарлаж нийлүүлж байгаа.  Тендерийн үндсэн дээр. Хөдөөгийн аймгийн  дизель станцтай аймгийн төвүүдийн дизелийн хангамжийг ихэвчлэн  Жаст, Жамп гэсэн компаниуд тендерт ялж байгаа, хангаж байгаа. Одоогийн  хүндрэлтэй холбоотой асуудал бол ОХУ экспортын татвартаа өөрчлөлт оруулчихаад байгаа, үүнийг дагуулаад манайхан зарим газруудад   ялангуяа дизелийн түлшний үнийг их хөөрөгдөж байгаа. 430-440 байсныг одоо 500 гарсан байж байгаа. Цаашдаа энэ нэлээд олон  шатахуун нийлүүлдэг компаниудтай ярихад манай Худалдаа үйлдвэрийн яамнаас ярьж хэлэлцсэн байж байгаа, энэ үнээ нэмэхгүй байхаар ингэж ярьж байгаа. Энэ бол түр зуурын асуудал гарч байгаа нэг шалтгаан нь.


Нөгөө нэг шалтгаан нь бол бас нөгөө эрчим хүчний дизелийн станцтай газруудын санхүүгийн чадвар  муу байгаагаас болоод татаасын асуудал дээр жаахан хүндрэл гарсан учраас төлбөрөө энэ хангаж байгаа газруудтай хийж чадахгүй байгаатай уялдаж гарч байгаа. Нэг үгээр хэлбэл одоо ер нь  хөдөө орон нутгийн бензин болоод шатахуун ер нь дизелийн түлшний нийлүүлэлтэн дээр НИК толгойлох гэдэг юм уу?  монопольгүй болчихоод байгаа нь илт болчихсон байж байгаа. Одоо хангалтын тендерүүд энэ дээр  нэг их олон юман дээр хожоогүй байгаа. Энэ утгаараа алтан хувьцааны  асуудал энд огт холбогдохгүй байгаа гэдгийг хэлэх гэсэн юм. Баярлалаа.


Л.Пүрэвдорж: Хоёрдугаар асуултанд би хариулъя. Тэгэхээр 186 сум алдагдалтай юм биш л дээ. 186 суман дээр бусад сумтай харьцуулбал зардал ихтэй, борлуулалт багавтар, сүүлд ер нь явцдаа  бэрхшээл гарчихаж магадгүй  юм уу гэж авч үзэхээр сумдууд, магадгүй гэсэн  ийм сумдын тоо 186-гаар гарч байгаа юм. Yүний 144-д нь НИК-аас гадна хувийн салбарууд  хүрчихсэн л байгаа. Өөрөөр хэлбэл НИК хангахаа больчихлоо гэхэд хувийн салбар хангаад явчихаар болчихож байгаа. Энэ хөдөөгийн ч бай, Монгол орны хэмжээнд  шатах, тослох материал бензиний хангамжид юу нөлөөлж байна вэ гэхээр гадаад хангамж нөлөөлж байгаа, гадаад хангамж сайн бол хувийнх ч хүргэж чадаж байгаа, НИК ч хүргэж чадаж байгаа. НИК-аас илүү хувийнхан түргэн шуурхай хүргэж байгаа шүү дээ. Баруун аймгууд, зарим аймгуудад зарим төрлийн шатахуун багасчихаад, хомсдчихоод байгаа чинь гадаад хангамж нь муудчихаар улс ч хүргэж чадахгүй,  НИК ч хүргэж чадахгүй, хувийнх ч хүргэж чадахгүй ийм л болчихоод байгаа юм гэдгийг хэлмээр байна.


Түүнээс 186 сумыг 186-уулаа алдагдалтай юм, одоо  энэ нь НИК-ийн алтан хувьцааг авчихаар бензин хүрэхээ  байчих юмаа гэж ингэж ойлгож болохгүй юм.


Л.Цэрэнжав: Хоёр асуулт сонирхоё. Нэгдүгээрт, нэг жилийн өмнө НИК  хувьцаат компанийг хувьчлахдаа алтан хувьцаатай байхаар хууль гаргаж байсан. Одоо тэгвэл нэг жилийн хугацаанд Монголын нефтийн  зах зээлийн нөхцөл байдал өөрчлөгдсөн гэж энд илтгэлд байна. Тэгэхээр Монгол Улсын Засгийн газар нефтийн хуваарилалтанд оролцохгүй л болж байгаа юм байна. Тэгэхээр жишээлбэл саяны энэ танилцуулган дээр байна. Ер нь  бололцоотой, хүн ам олонтой, зам гайгүй газар бол хувийнхан бол дор нь л очиж байгаа. Энэ дээр 42 сум бий гэж байна. 42 сум бол өнөөдөр алдагдалтай байгаа, энэ дээр мэдээж хувийнхан жишээ нь хүн ам цөөтэй, борлуулалт багатай газар хувийнхан очихгүй шүү дээ, тэгээд төрийн өмчтэй НИК  хувьцаат компанийг төрийн өмчийн мэдлээс нь гаргаад тавьчихаад  хэн ч очихоо байчихна л даа, үүнийг ер нь яаж зохицуулах юм бэ? Хувийнхан одоо хангалт нь гайгүй болчихвол яваад оччих байх гэж  найдаад тэгээд хаячихвал цаана нь бухимдал үүсээд, янз бүрийн юм гарах юм бол төр энэ дээр ямар ч оролцоо байхгүй юу? 


Гадаад зах зээлтэй холбоотой гэж ярьж байна. Өнөөдөр Хөвсгөл аймагт  шагийн бензин 500-600 хүрчихсэн байна. Өнөдөөр НИК  хувьцаат компани төрийнх атал  ийм байдал ажиглагдаад байхад ерөөсөө төрийн оролцоо энэ нефть хангамжийн байгууллага чинь байхгүй болохоор энэ ямар байдалтай болдог бол?  Энэ дээр төр засаг гайгүй  болох байх гэж найдаад, эрсдэл байхгүй гэж ийм алтан хувьцаа, ийм төрийн оролцоо байхгүй болгоё гэсэн ийм санал орж ирж байгаа юм байна, нэгдүгээрт.


Хоёрдугаарт нь, энэ МИАТ хувьцаат компани 100 хувийн улсын хөрөнгөтэй улсын үйлдвэрийн газар байна л даа, үүний 49 хувийг нь гадаадад, 25 хувийг нь  дотоодын хөрөнгө оруулагчдад. 26 хувийг нь төрдөө үлдээх гэж байгаа юм байна, нэгдүгээрт.


Хоёрдугаарт, хувьчлахдаа энэ төсөл шалгаруулах замаар ч юм уу хувьчлахдаа 49 хувийг нь төрд, 51 хувийг нь монголдоо үлдээе гэсэн ийм л байдлаар хувьчлах гэж байгаа юм байна л даа. Тэгээд 49 хувийг гадаадад авчихлаа, 49 хувийг нь гадаадынхан сонирхох ийм олон компани байгаа байлгүй дээ бодвол, 26-ийг нь дотоодын нэг  компани хувьчилж аваад, тэгээд нөгөө гадаадын нэг компанитай нэгдээд 65 ч юм уу, 64 нь нэгдмэл нэг сонирхолтой болчих ийм тохиолдол энэ хуулиар хязгаарлаж өгч байгаа юу? ер нь 49 хувь нь гадаадад байна, 51 хувь нь дотоодынхоо хөрөнгө оруулагчдад хувьчлахдаа  дотоодод, гадаадад ч ийм шаардлага тавьж хувьчлах уу? энэ дээр ямар бодлого барьж байна вэ? Баярлалаа.


Л.Пүрэвдорж:  Тэгэхээр тэр 44 сум бол алдагдалтай биш шүү дээ. 44 суманд  ерөөсөө дан ганц НИК-ийн л станц байж байгаа. Бусад хувийн станц хүрээгүй байна. Тэгэхээр НИК-ийг хувьчлах юм уу, алтан хувьцааг авчихаар энэ 44 сумын  хангамж зогсчихно гэсэн үг биш шүү  дээ, ялгаагүй энэ бол явж байх, үүнийг 100 хувь зогсчихно гэсэн үндэсгүй,  багасгах, хумигдах асуудал байж магадгүй, түүнийг нь тухайн үед нь шийддэг юм уу, үгүй бол үүнийг алтан хувьцаа гэж байснаас  эдийн засгийн ч юм уу, бусад арга хэмжээ бодох ёстой, шаардлагатай юм гэдгийг Эдийн засгийн байнгын хороон дээр ярьсан, үүнийг ч гэсэн Засгийн газар зүйтэй юмаа, цаашдаа алтан хувьцаа авагдаад НИК-ийг хувьчлах үед энэ 44 сумын хангамж дээр алтан хувьцаанаас өөр Засгийн газрын зүгээс зохицуулах ямар арга хэмжээ  байх вэ гэдгийг давхар бодох нь зүйтэй юм гэж ингэж л үзэж байна.


Тэр  МИАТ дээр 49 хувийг нь гадаадад, 51 хувийг нь дотоодод байх болзолтой, тэгээд Цэрэнжав гишүүн 25 хувийг нь хувь хүнд зарчихаар тэр 25 хувь чинь 49-тэй нэгдээд ингээд Монгол хянаж байх ёстой 51 хувь чинь эвдэрчих юм биш үү гэж байна, энэ бол зүйтэй санал. Yүнийг Эдийн засгийн байнгын хороон дээр  яриад тэр 25 хувийг Монгол дотроо зарахаа болъё, ерөөсөө 51 хувийг төрдөө барьж байя гэдэг ийм чиглэлээр тохиролцсон эхний ээлжинд,  тийм чиглэлээр энэ тогтоол засагдаж гарч байгаа. Өнөөдөр Эдийн засгийн байнгын хорооноос орж ирж байгаа  санал ийм санал орж ирж байгаа.


С.Төмөр-Очир: Асуулт асуухаар нэрээ ирүүлсэн гишүүд дууслаа. Асуулт хариултаа зогсооё.


Одоо энэ тогтоолын төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулна. Шаравсамбуу гишүүнийг индэрт урьж байна. 


Б.Шаравсамбуу:  Улсын Их Хурлын дарга, эрхэм гишүүд ээ

“Төрийн өмчийг 2001-2004 онд хувьчлах үндсэн чиглэл”-д өөрчлөлт оруулах тухай Улсын Их Хурлын тогтоолын төслийг Монгол Улсын Засгийн газраас 2002 оны 11 дүгээр сарын 22-ны өдөр Улсын Их Хуралд өргөн мэдүүлжээ.


Улсын Их Хурлын 2001 оны 10 дугаар тогтоолоор баталсан Төрийн өмчийг 2001-2004 онд хувьчлах үндсэн чиглэлийн 2.1.2-ын 1 дэх хэсэг буюу “Монгол Улсын алслагдсан аймаг, сум дахь шатахуун түгээх станцыг нефть бүтээгдэхүүнээр хангах талаар шинэ өмчлөгчийн зүгээс хүлээсэн үүргийн биелэлтийг хангуулах зорилгоор Засгийн газар алтан хувьцааг 5 жилийн хугацаатай гаргах” гэснийг хасахаар төсөлд тусгасан байна.


Уг ндсэн чиглэлийг батлан гаргах үеийн нөхцөл байдал ихээхэн өөрчлөгдөж, нефть бүтээгдэхүүний хангамж НИК ХК-иас хамаарахгүй болж, харьцагуй тогтворжсон, хөдөө орон нутагт хувийн хэвшлийн аж ахуйн нэгжүүд агуулах, шатахуун түгээх станц барьж, хөрөнгө оруулж байгаатай уялдан Нефть импорт концерн хувьцаат компани /НИК ХК/-ийн төрийн мэдлийн хувьцааг хувьчлахад хүндрэл гарах төлөвтэй болсон тул уг компанийн хувьчлалд алтан хувьцааны аргыг хэрэглэх шаардлагагүй гэсэн төсөл санаачлагчийн саналыг Байнгын хороо хуралдаанаараа хэлэлцээд гишүүдийн олонхиор дэмжсэн бөгөөд харин “Нефтийн бүтээгдэхүүний зах зээлд гарсан эерэг өөрчлөлтүүдийг үндэслэн “НИК” хувьцаат компанийн хувьчлалд алтан хувьцааг хэрэглэх шаардлагагүй гэж үзэж” гэсэн хэсгийг Улсын Их Хурлын гишүүн Р.Гаваа төслөөс хасах санал гаргасныг Байнгын хороо дэмжлээ.


Тус Байнгын хороо уг тогтоолын төслийн  хэлэлцэх эсэх болон эхний хэлэлцүүлгийг 2002 оны 12 дугаар сарын З-ны өдөр хэлэлцээд Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ

“Төрийн өмчийг 2001-2004 онд хувьчлах үндсэн чиглэл”-д  өөрчлөлт оруулах тухай Улсын Их Хурлын тогтоолын төслийн хэлэлцүүлгийн талаар Эдийн засгийн байнгын хорооноос гаргаж буй санал, дүгнэлтийг хэлэлцэн анхны хэлэлцүүлгээр шийдвэрлэж өгөхийг  хүсье.


Анхаарал тавьсанд баярлалаа.


С.Төмөр-Очир: Шаравсамбуу гишүүнд баярлалаа.  Байнгын хорооны дүгнэлттэй холбогдуулж асуух асуулттай гишүүн байна уу? байхгүй байна.


Уг тогтоолын төслийг хэлэлцэх эсэхээр Байнгын хорооны саналаар санал хураалт явуулъя.


Эдийн засгийн байнгын хороо Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэж үзсэн байна. Эдийн засгийн байнгын хорооны саналыг дэмжье.

80.0 хувийн саналаар дэмжигдлээ.


Байнгын хорооны дүгнэлтэнд  анхны хэлэлцүүлэгт бэлтгэсэн дүгнэлтээ хамтатгаж оруулж ирсэн. Ингээд тогтоолын төслийн анхны хэлэлцүүлгийг явуулъя. Анхны хэлэлцүүлгээр Байнгын хорооноос зарчмын зөрүүтэй нэг санал гаргасан. Энэ саналаар  санал хураалт явуулъя.


Улсын Их Хурлын гишүүн Р.Гаваагийн гаргасан санал, Эдийн засгийн байнгын хороо дэмжсэн: Нефтийн бүтээгдэхүүний зах зээлд гарсан эерэг өөрчлөлтүүдийг үндэслэн НИК Хувьцаат компанийн хувьчлалд алтан хувьцааг хэрэглэх шаардлагагүй гэж үзэж гэснийг хасах гэсэн санал байна. 


Эдийн засгийн байнгын хорооны саналыг дэмжье гэдгээр санал хураалт явуулъя.


Зөвшөөрсөн 
38


Татгалзсан

10


Бүгд 


48


79.2 хувийн саналаар дэмжигдлээ.


Байнгын хорооны дүгнэлтэд орсон зарчмын зөрүүтэй саналаар санал хурааж дууслаа.


Байнгын хорооноос гарсан  горимын санал бий. Yүнийг анхны хэлэлцүүлгээр нь баталъя. 


Анхны хэлэлцүүлгээр нь баталъя гэсэн горимын саналыг дэмжье.


Зөвшөөрсөн 
37


Татгалзсан 

11


Бүгд 


48


77.1 хувийн саналаар дэмжигдлээ.


Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай Улсын Их Хурлын тогтоолыг бүхэлд нь баталъя гэдгээр санал хураалт явуулъя.


Зөвшөөрсөн

35


Татгалзсан 

13


Бүгд 


48


72.9 хувийн саналаар батлагдлаа.


Хоёр.Yндсэн чиглэлд өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/


Yндсэн чиглэлд өөрчлөлт оруулах тухай Улсын Их Хурлын тогтоолын төсөл байгаа. Энэ хоёр төсөл өргөн баригдахдаа хоёр өөр хугацаанд өргөн баригдсан учраас хэлэлцэхдээ ингэж хоёр тусдаа хэлэлцэгдэж яваа. Яг эцсийн тогтоол гарахдаа нэг тогтоолоор адилхан нэг зүйлд өөрчлөлт орж байгаа учраас редакцийн маягтай, нэг тогтоол болгоод батална шүү.


МИАТ-тай холбогдуулж асуулт асуух гишүүд байна уу? Байхгүй байна. 


Ингээд тогтоолын төслийн талаар Эдийн засгийн байнгын хорооны дүгнэлтийг  Улсын Их Хурлын гишүүн Ц.Дамиран танилцуулна. Дамиран гишүүнийг индэрт урьж байна.


Ц.Дамиран:  Улсын Их Хурлын дарга, эрхэм гишүүд ээ

“Төрийн өмчийг 2001-2004 онд хувьчлах үндсэн чиглэл”-д өөрчлөлт оруулах тухай Улсын Их Хурлын тогтоолын төслийг Монгол Улсын Засгийн газраас  2002 оны 5 дугаар сарын 2-ны өдөр Улсын Их Хуралд өргөн мэдүүлжээ.


Улсын Их Хурлын 2001 оны 10 дугаар тогтоолоор баталсан Төрийн өмчийг 2001-2004онд хувьчлах үндсэн чиглэлийн 2.1.5-ын З дахь хэсэг буюу “Монголын иргэний агаарын тээвэр ТӨYГ-ыг салбаруудынх нь хамт нэг багц болгох, хөрөнгө оруулалт хийж үйл ажиллагаа, үйлчилгээг нь сайжруулах нөхцөлтэйгээр олон улсын хэмжээнд нэр хүнд бүхий гадаадын авиакомпанид уралдаант шалгаруулалтын аргаар хувьчлах чиглэл баримтлах” гэснийг өөрчлөхөөр төсөлд тусгасан байна.


Төрийн өмчийн хорооны 2001 оны 442 тоот тогтоолын дагуу МИАТ ТӨYГ-ыг төрийн өмчит хувьцаат компани болгон зохион байгуулж, хувьчлалын бэлтгэл хангах талаар зохион байгуулалтын нэлээд арга хэмжээг хэрэгжүүлжээ. Гэвч дотоодын нислэгийн алдагдлыг шийдвэрлэх талаар үр дүнтэй арга хэмжээ авах, онгоцны паркийг шинэчлэх шаардлагатай байгаа, хувьцааны тодорхой хувийг хувьчлахгүй байлгах, хувьцааны дийлэнх хэсгийг монголын тал эзэмших талаар олон улсын конвенци, хэлэлцээрт тусгагдсаныг харгалзан Төрийн өмчийг 2001-2004 онд хувьчлах үндсэн чиглэлийн 2.1.5-ын 3 дахь хэсэгт өөрчлөлт оруулах тухай төслийн саналыг Байнгын хорооны хуралдаанаар хэлэлцээд дараахь байдлаар шийдвэрлэх нь зүйтэй гэж үзсэн болно.


Yндсэн чиглэлийн 2.1.5-ын З дахь хэсгийг “Монголын иргэний агаарын тээвэр ТӨYГ-ыг төрийн өмчит хувьцаат компанийн хэлбэрт шилжүүлэн хувьцааны 49 хувийг хөрөнгө оруулалт хийж үйл ажиллагаа, үйлчилгээг нь сайжруулах, техник технологийн шинэчлэл хийх санхүүгийн чадавхитай олон улсын хэмжээнд нэр хүнд бүхий гадаадын авиокомпанид, хувьцааны 25 хувийг дотоодын хөрөнгө оруулагчид тус тус уралдаант шалгаруулалтын аргаар хувьчлах” гэж өөрчлөхөөр тогтоолын төсөлд тусгасныг эхний ээлжинд хувьцааны 49 хувийг хувьчлах асуудлыг шийдвэрлэх, хувьцааны 25 хувийг дотоодын хөрөнгө оруулагчдад хувьчлах ажлыг дараа нь зохицуулахаар төслөөс хасах байдлаар төслийн саналыг өөрчлөх нь зүйтэй гэж Байнгын хорооны гишүүд үзэж дэмжлээ.


Уг асуудлаар Улсын Их Хурлын гишүүн Н.Ганбямба цөөнх болсон болно.


Тус Байнгын   хороо уг тогтоолын төслийн хэлэлцэх эсэх болон эхний хэлэлцүүлгийг 2002 оны 12 дугаар сарын З-ны өдөр хэлэлцээд УИХ-ын нэгдсэн хуралдаанд оруулж  хэлэлцүүлэх нь зүйтэй гэж үзлээ.


Зарчмын зөрүүтэй саналын томъёоллыг эрхэм гишүүдэд хүргүүлсэн болно.


Улсын Их Хурлын эрхэм гишүүд ээ

“Төрийн өмчийг 2001-2004 онд хувьчлах үндсэн чиглэл”-д өөрчлөлт оруулах тухай Улсын Их Хурлын тогтоолын төслийн хэлэлцүүлгийн талаар Эдийн засгийн байнгын хорооноос гаргаж буй санал, дүгнэлтийг хэлэлцэн анхны хэлэлцүүлгээр шийдвэрлэж өгөхийг хүсье.


Анхаарал тавьсанд баярлалаа.


С.Төмөр-Очир: Дамиран гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байхгүй байна. Ингээд санал хураалт явуулъя.


С.Батболд: Энэ 49 хувийг нь хувьчилъя гэж байна. 49 хувийг нь авах гадаадын тийм нэр хүндтэй компани олдох уу? Байнгын хороо юу гэж үзэж байна вэ? Тийм сонирхолтой компани байх уу? ямар ч эрхгүй 49 хувиар яах юм бэ? 


Ц.Дамиран: МИАТ компанийг одоогийн байдлаар Төрийн өмчийн хорооны тогтоолоор  Төрийн өмчит хувьцаат  компани  болгочихсон байгаа. Европын сэргээн босголтын банкнаас  санхүүгийн дэмжлэг аваад,  МИАТ компаний менежментийг сайжруулах, менежментийн баг шалгаруулах ажил ид явагдаж дүгнэх гэж байгаа. Ямар ч байсан менежментийн баг шалгараад  олон улсын нэлээн нэр хүндтэй 5 компани оролцсон. Энэ 5 компаниас шалгарсан компани нь МИАТ-ийн эхний ээлжинд МИАТ-ийн менежментийг сайжруулах ажлыг хийнэ. Yүний дараа бид олон улсад зарлаад  хувьчлах юм.


МИАТ компаний хамгийн гол ашиг нь олон улсын нислэгтээ байдаг. Бид нар жишээ нь өнөөдөр олон улсын Засгийн газар хоорондын 15 хэлэлцээртэй байгаа, үүнээс нэлээн европ болон азийн чиглэлд сүүлийн үеийн нислэгийн тоо нэмэгдэж байгаа, гадаад нислэг нэлээн ашигтай байгаа, жил ирэх тусам ашиг нэмэгдэж байгаа. Дотоодын нислэгийн алдагдлын хувьд гэвэл  та бүхэн мэдэж байгаа, өнөөдөр ашиглаж байгаа онгоцны ерөнхий технологи нь хоцрогдсон, ашиглалтын зардал өндөртэй учраас бид нар нэлээн хөнгөлөлт хийж байгаа л даа. Тэгээд  ер нь бүтэц зохион байгуулалт, менежментийг сайжруулбал МИАТ компаний үйл ажиллагаа цаашдаа сайжрах, гадаадын сонирхогчийн компани  хувьчилж авах  компани бий болох үндэстэй. Ер нь нисэхийн бизнес бол жинхэнэ оролцоод явбал нэлээн ашигтай бизнесийн тоонд ордог. Ноднингийн 9 сарын 11-ний Америкт болсон тэр халдлагаас хойш авиа компаниудын үйл ажиллагаанд нь хүндрэл учирсан, эргээд сэргэх хандлага байгаа. Түүнээс ирээдүйдээ энд санаа зовох юмгүй болно.


Ц.Ням-Осор:  Төрийн өмчийн хорооны дарга Пүрэвдорж гуайгаас асууя. Энэ МИАТ-ын хувьчлал гээд 25, 49 хувь өөрсдөө байж Yндсэн чиглэлд. НИК-д алтан хувьцаагаа өөрчлөх байж. Ер нь 2001-2004 онд хувьчлах үндсэн чиглэлд цааш цаашдаа цувраад томоохон аж ахуйн нэгжийг хувьчлахад дахиад хэдэн юм өөрчлөгдөж орж ирэх вэ? ямар бодлого байна вэ?  Танайд одоо энэ удаад 2 орж ирдэг байж, одоо хэд орж ирэх вэ?  Нэг мөр шийдвэр ямар бодлого байна вэ? нэг мөр шийдэж болдоггүй юм уу? үүнийг.


Л.Пүрэвдорж:  Нөхцөл байдал бол бид эхлээд энэ үзэл баримтлалыг боловсруулж байхад их л өөдрөг үзэлтэй хийсэн л дээ, Монголын компаниудыг булаацалдаж байгаад   авах юм бодоод, болзлуудаа хатуу хатуу тавиад, ингээд яг өмч хувьчлалаа эхлээд явахаар манай Компаниудыг тоодог ч улсууд цөөхөн, Монголд хөрөнгө оруулалт хийх ёстой улсууд цөөхөн болчихоод байгаа учраас үнэхээр өмч хувьчлалынхаа ерөнхий компаниудаа хувьчлах нөхцөл болзлоо заримыг нь зөөлрүүлэх, заримыг нь чангаруулах ийм шаардлага гарч байна. Тэгэхээр өнөөдөр хоёр нь орж ирж байна. Цаашдаа бусад компани дээр орж ирэхгүй гэж хэлэх үндэс алга. Тэгэхээр бас юмыг судлаад нэлээн тодорхой болж байж орж  ирж байгаа юм. Тийм учраас Их Хурлыг ийм зүйл дээр заавал нэгтгэж  авч үзнэ гэхгүй, бас уян хатан  хандаж үзээч гэж хүсмээр байна. Тэгэхгүй бол ажилд хэцүү байна гэж хэлмээр байна.


Ш.Бадам: Баярлалаа. Байнгын хорооны дүгнэлтэнд ингэж байгаа юм.  49 хувийг хувьчлах асуудлыг шийдвэрлэнэ, хувьцааны 25 хувийг дотоодын хөрөнгө оруулагчдад хувьчлах ажлыг дараа нь зохицуулахаар төслөөс хасах байдлаар төслийн саналыг өөрчлөх нь зүйтэй гэсэн  байгаа. Тэгэхээр 25 хувийг дараа нь зохицуулахаар шийдвэрлэе гэдэг ямар учир утгатай юм бэ гэдгийг тайлбарлаж өгөхгүй юу? яг ийм хэллэгээр энд бичиж ярих нь зөв уу? буруу юу ямар учиртай юм болоо?


Ц.Дамиран: Засгийн газраас оруулж ирсэн санал дээр 49 хувийг нь хувьчлаад үлдсэн 51 хувийн 25 хувийг нь дотоодын хөрөнгө оруулагчтай нэг болгож хувьчлаад  26 хувийг нь төрийн өмчиндөө байлгая гэсэн ийм санаагаар орж ирсэн. Байнгын хорооны хурал дээр ярьж байгаад ямар ч байсан эхний хэдийг 49 хувиар хувьчилъя, 51 хувийг төрийн өмчиндөө аваад үлдье. Тэгээд явцын дунд МИАТ компани жишээ нь хувьчлагдаад гадны сайн менежментийн компани орж ирээд  ажиллагаа нь сайжирвал дотооддоо чухам 25 юм уу 20 хувийг нь хувьчлах юм уу? үүнийг жичид нь дараа  явцын дунд шийдье.


Ер нь түрүүн Жигжид сайдын танилцуулганд ч гэсэн дурьдсан, энэ  Оюуны 44 оны Чикагогийн конвенци гэж байгаа. Олон улсын аюулгүй байдлын тээврийн конвенци гэж тэр конвенци болон энэ Засгийн газруудын хооронд байгуулагдсан Иргэний агаарын харилцааны хэлэлцээрт тухайн харилцан тохирогч талын томилж байгаа авиа  компани нь тухайн орны  Засгийн газар буюу түүний иргэд нь өмчийн ихэнхийг эзэмшиж байгаа гэдгийг заавал батлах ёстой гэж. Өөрөөр хэлбэл  МИАТ компани бол томилгоотой компани шүү дээ. МИАТ компанийн дийлэнх хувь нь буюу 51-ээс дээш хувь нь Монголын өмч байх ёстой гэсэн ийм зарчим байгаа. Тийм учраас эхний жилдээ 51 хувийг түрийвчиндээ байлгаж байгаад, яг өнөөдөр 25 хувийн хувьчлал хийхэд  Монголын хөрөнгө оруулагчид нэг багц болгоод авчих тийм хөрөнгөтэй компани нэлээн хэцүү байгаа. Түүнийг заавал 25 хувийн хувьчлал гээд яахав, явцын дунд магадгүй 5, 10 жилийн дараа байж магадгүй. Энэ нэлээн удаан явцтай процесс юмаа, тийм учраас ямар ч байсан эхлээд 51 хувиа Монголынхоо төрийн өмчиндөө аваад үлдье, 49-ийг хувьчилах энэ зарчмыг шийдээд өгье гэсэн ийм маягаар Байнгын хороон дээр ярьсан.


Ш.Бадам: Баярлалаа. Засгийн газраас 25 хувийг нь дотоодынхоо хөрөнгө оруулагчдад хувьчилах төсөл анх орж ирсэн ямар учиртай байдаг юм бол? Жигжид сайд үүнийг тодруулж өгөхгүй юу? Пүрэвдорж дарга ч юм уу? 


Б.Жигжид:  Бид  Засгийн газар дээр тийм чиглэл баримталсан юмаа. Ер нь дотоодынхоо иргэдэд хувьцаа гаргах замаар ч юм уу хувьчилъя гэж, энэ бол уг нь чухал асуудал байгаа юм.  Хэлэлцүүлгийн явцад асуудлыг авч  үзэх явц дотор  25 хувийг чинь гадаадын иргэн авчихвал яах юм бэ? тэгэх юм бол нөгөө 51, 49 чинь алдагдана шүү дээ гэдэг асуудал гараад байгаа юм.  Ер нь үндэсний авиа компани гэдэг  бол  51 нь  дотооддоо тэр Засгийн газар нь байна уу? хаанах нь байх нь хамаагүй дотооддоо байх ёстой юм ийм шаардлага тавигддаг юм билээ, тэр утгаар юм.  Тийм учраас бид 25 хувиа цаашдаа үйл ажиллагаагий нь  менежментээр ажиллуулаад эхлэх гэж байгаа нэг жилийн хугацаанд, түүний дараагаар хувьчилна, энэ хугацааны үед ямар байдал үүсэх нь вэ? хамгаалалт ямар байж болох нь вэ? тэр бүхнийг хийсний дараагаар төр заавал ч үгүй  50,  60 хувийг нь байлгаад байх гэдэг зайлшгүй албатай биш гэж үзэж  байгаа, цаашдаа ч гэсэн 51 хувиа дотоодынхоо хөрөнгө  оруулагчид байлгах  асуудал бол зарчмын асуудал, үүнийгээ л хадгалъя гэдэг утгаар нь тэгж байгаа юм. Баярлалаа.


С.Төмөр-Очир: Баярлалаа. Асуулт хариулт дууслаа. 

Одоо  тогтоолын төслийг хэлэлцэх эсэх асуудлаар санал хураалт явуулъя.  Эдийн засгийн байнгын хороо хэлэлцэх нь зүйтэй гэж үзсэн байна. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

12

Бүгд


50


76.0 хувийн саналаар дэмжигдлээ.

Байнгын хорооноос анхны хэлэлцүүлэгт бэлтгэсэн дүгнэлтээ  хамтатгаж дүгнэлт гаргасан. Анхны хэлэлцүүлгийг явуулъя.

Байнгын хорооноос гаргасан зарчмын зөрүүтэй  санал нэг байна. Yүгээр санал хураалт явуулъя.


“Төрийн өмчийг 2001-2004 онд хувьчлах үндсэн чиглэл”-ийн 2.1.5-ын З дахь хэсгийг дараахь байдлаар өөрчлөн найруулах:


“Монголын иргэний агаарын тээвэр ТӨYГ-ыг төрийн өмчийн хувьцаат компанийн хэлбэрт шилжүүлэн хувьцааны 49 хувийг хөрөнгө оруулалт хийж үйл ажиллагаа, үйлчилгээг нь сайжруулах, техник технологийн шинэчлэл хийх санхүүгийн чадавхитай, олон улсын хэмжээнд нэр хүнд бүхий иргэний агаарын тээврийн чиглэлийн үйл ажиллагаа явуулдаг гадаадын байгууллагад уралдаант шалгаруулалтын аргаар хувьчлах гэсэн Эдийн засгийн байнгын хорооны санал байна. 


Ганбямба цөөнх болсон байсан. Илтгэлд орсон байна. 


Н.Ганбямба: Баярлалаа. Би  МИАТ-ын 49 хувь дээр менежментээр хувьчлах уу? уралдаант шалгаруулалтын аргаар уу гэдгээр нь дэмжинэ. Менежментийн гэрээг дэмжихгүй байна гэсэн тухай асуудал биш юм.


Засгийн газрын өргөн барьж  оруулж ирсэн  санал нь хуулинд байхгүй аргаар оруулаад ирснийг л эсэргүүцсэн юм. Өөрөөр хэлбэл тэр нь босоо явж байгаа шүү дээ, энэ дээр санал хураагаад шийдэхгүй бол, одоо тэр орж ирсэн санал, сая илтгэлд орсон Эдийн засгийн байнгын хорооны дүгнэлт дээр цөөнх боллоо гэдэг нь хуулинд  7 арга хуульчилсан байдаг, хуулинд байхгүй арга орж ирлээ, тийм учраас  ерөөсөө  хэл үггүй, хуулийн дагуу аль нэг аргыг сонгож аваач гэсэн байгаа. Түүнээс заавал менежментээр юм уу,  алтан хувьцаагаар  хувьчил гэж тулгаж байгаа юм байхгүй. 


Ганцхан тэр аргаа  өөрчлөөд, хоёр аргыг хосолсон ийм санал ороод ирсэн Засгийн газраас, одоо энэ босоо байж байна. Сая яг санал хураах гэж байсан тэр чинь босоо байж байгаа. Менежментийн гэрээгээр  уралдаант шалгаруулалтын аргаар гээд хольж хутгасан ийм томъёоллоор санал хураачих юм бол хуульд байхгүй арга болчихно. Тийм учраас эсхүл уралдаант шалгаруулалтын аргаар гэдгийг нь шууд татаж аваад үүнийг нь босоо болгочихвол хуульд зөрчилдөх юм байхгүй гэсэн ийм саналтай байгаа юм. МИАТ-ын 49 хувь дээр.


С.Төмөр-Очир: Ганбямбын цөөнх болсон саналыг дэмжиж нэг хүн үг хэлж болно, эсрэг саналтай нэг хүн үг хэлж болно.  Yүнийг дэмжих ч хүн алга, эсрэг санал хэлэх ч хүн алга. Тийм учраас Дамиран гишүүн тайлбар хэлүүлье.


Ц.Дамиран: Баярлалаа.  Yнэхээр Засгийн газраас орж ирсэн  санал дээр  Ганбямба гишүүний хэлдэг шиг яг энэ  санал хураагдаж байгаа томъёоллын эхэнд менежментийн үр дүнг харгалзан гэдэг үг байсан юм. Түүнийг бид нар ярьж  байгаад хуульд зөрчилдөж байгаа учраас түүнийг хасаад зөвхөн уралдаант шалгаруулалтын аргаар гэдэг томъёоллоор нь оруулж санал хураалгах гэж байгаа юм, нэгдүгээрт.


Хоёрдугаарт, анхнаас нь  2001 оны 10 дугаар тогтоол бол яг энэ  юугаар нь нэг багц болгоод уралдаанд шалгаруулалтаар гэсэн ийм санаа байгаа. Одоо бол бид 49 хувийг нь уралдаант шалгаруулалтаар авья гэж байгаа. Урьд нь менежментийн  үр дүнг харгалзан гэдэг үгийг авчихаж байгаа юм. Яг хуулийн процедураар ямар байдаг юм бэ? санал хураалгаад  үнэхээр Ганбямба гишүүний саяны хэлдэг шиг хоёр арга хосолж байгаа юм шиг санагдах гээд байгаа юм. Менежментийн үр дүнг харгалзан гээд дараа нь залгаад, яг энэ хураалгасан саналын томъёоллоор явж байгаа. Бид нар менежментийн үр дүн харгалзан гэдгийг хасаад, яг хуулинд зохицуулаад  7 аргын  уралдаант шалгаруулалтын аргаар  хувьчилъя гэдэг  томъёоллоор нь санал хураалгах гэж байгаа юм.


С.Төмөр-Очир: Миний саяны уншсан дээр уралдаант шалгаруулалтын аргаар л гэсэн үг байна шүү дээ. Менежментийн гэрээгээр гэсэн юм байхгүй байна. Та нарт тарсан  зөрүүтэй саналыг  харж байгаа биз. Тэгэхээр тэр менежментийн гэрээний юуг үндэслэж гэдгийг хасчихсан байна, тэгээд хасчихаар одоо бол хууль зөрчсөн санал биш орж ирж байна, манайхан анхаараарай.


Ингээд Байнгын хорооны саналыг дэмжье гэдгээр санал хураалт явуулъя.


Зөвшөөрсөн

39


Татгалзсан 

10


Бүгд 


49


79.6 хувийн саналаар дэмжигдлээ.


Зарчмын зөрүүтэй саналаар санал хурааж дууслаа.


Байнгын хорооноос горимын санал гаргасан.  Тогтоолыг анхны хэлэлцүүлгээр нь баталъя гэсэн ийм санал оруулж ирсэн. Байнгын хорооны  горимын саналыг дэмжье гэдгээр санал хураалт явуулъя.


Зөвшөөрсөн

41


Татгалзсан 

7


Бүгд 


48


85.4 хувийн саналаар дэмжигдлээ.


Горимын санал дэмжигдсэн учраас тогтоолыг бүхэлд нь баталъя гэдгээр санал хураалт явуулъя.


Зөвшөөрсөн

42


Татгалзсан 

6


Бүгд 


48


87.5 хувийн саналаар батлагдлаа.


Баярлалаа, ажлын хэсгийнхэнд баярлалаа.


Редакци орж ирэхдээ  хоёр тогтоолыг нийлүүлээд нэг тогтоол болгож оруулж ирэх нь байна. Баярлалаа.

Уг асуудлыг 09 цаг 56 минутад хэлэлцэж дуусав.


Өнөөдрийн Улсын Их Хурлын чуулганы хуралдаантай Цэцээ гүн менежментийн коллежийн  1 дүгээр курсийн оюутнууд оролцож байна.


Дараагийнхаа хэлэлцэх асуудалд оръё.


Гурав. Аж ахуйн нэгж, байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төсөл /Анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Yндэсний татварын ерөнхий газрын дарга Л.Зориг, YТЕГ-ын хэлтсийн дарга Б.Эрдэнэбаатар, Санхүү, эдийн засгийн яамны мэргэжилтэн С.Мөнгөнцэцэг, Н.Баярхүү, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх С.Магнайсүрэн, Төсвийн байнгын хорооны референт Ё.Мөнхбаатар нар оролцов.


Уг асуудлын талаар Төсвийн байнгын хорооны дүгнэлтийг Улсын Их Хурлын гишүүн Н.Энхболд танилцуулна. Энхболд гишүүнийг индэрт урьж байна.


Н.Энхболд: Улсын Их Хурлын дарга, эрхэм гишүүд ээ

Аж ахуйн нэгж, байгууллагын орлогын албан татварын тухай хуульд нэмэлт өөрчлөлт оруулах тухай, Хүн амын орлогын албан татварын тухай хуульд нэмэлт өөрчлөлт оруулах тухай болон Нэмэгдсэн өртгийн албан татварын хуульд нэмэлт, өөрчлөлт оруулах тухай хуулийн төслүүдийг Улсын Их Хурлын нэгдсэн хуралдаанаар хэлэлцэхээр шийдвэрлэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Эдгээр хуулийн төслүүдийн анхны хэлэлцүүлэгт бэлтгэх тухай Төсвийн байнгын хорооны 2002 оны 12 дугаар сарын 4-ний өдрийн хуралдаанаар хэлэлцэж дараахь дүгнэлтийг гаргаж байна.


Иргэний нийгмийн чухал объектуудын  нэг төрийн бус байгууллагуудыг төр, засгаас дэмжих бодлогын үүднээс  Аж ахуйн нэгж байгууллагын орлогын албан татварын хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “Дүрмийн зорилтоо хэрэгжүүлэхтэй холбогдсон үйл ажиллагаандаа зарцуулсан” гэлдгийг төслөөс хасч нийгэмд үйлчилдэг улсын бүртгэлтэй төрийн бус байгууллагын орлогыг татвараас чөлөөлж байгаа одоогийн хуулийн заалтыг хэвээр мөрдөхөөр санал оруулж байна.


Хүн амын орлогын албан татварын хуульд нэмэлт, өөрчлөлт оруулах тухай хуулийн төслийн 5 дугаар зүйлд “Иргэдээс боловсролын сан, нийгэмд үйлчилдэг, улсын бүртгэлтэй төрийн бус байгууллагад өргөсөн хандив” гэснийг хүчингүй болгохоор оруулж ирснийг дэмжих боломжгүй гэж үзлээ.


Нэмэгдсэн өртгийн албан татварын хуульд нэмэлт, өөрчлөлт оруулах тухай хуулийн төслийг Засгийн газрын өргөн мэдүүлснээр батлах саналтай байна.


Харин Байнгын хорооны хуралдааны үеэр Эдийн засгийн байнгын хорооноос шинээр үүсгэн байгуулсан үйлдвэрлэлийн үйл ажиллагаанд зориулан өөрөө шууд импортолсон үйлдвэрлэлийн зориулалттай тоног төхөөрөмжид төлсөн татварыг  НӨАТ-аас хасалт хийж зохицуулж байх агуулга бүхий заалтыг төсөлд нэмэхээр санал оруулж ирсэн нь Засгийн газрын өргөн мэдүүлсэн хуулийн төсөлд тусгагдаагүй тул хууль санаачлагчаас санал  авах шаардлагатай хэмээн үзсэн  болно. 


Эдийн засгийн байнгын хороо тусгай саналаа УИХ-ын нэгдсэн хуралдаанд оруулж хэлэлцүүлэх боломжтой гэж Байнгын хорооны хуралдаанд  оролцогчид үзлээ.


Дээрхи хуулиудын төслийн талаар зарчмын зөрүүтэй саналын томъёоллыг та бүхэнд тараасан болно.


Аж ахуйн нэгж байгууллагын орлогын албан татварын тухай хуульд нэмэлт өөрчлөлт оруулах тухай, Хүн амын орлогын албан татварын тухай хуульд  нэмэлт өөрчлөлт оруулах тухай болон Нэмэгдсэн өртгийн албан татварын хуульд нэмэлт, өөрчлөлт оруулах тухай хуулиудын төслүүдийн анхны хэлэлцүүлгийг хийж өгч, анхны хэлэлцүүлгээр нь баталж өгөхийг хүсье.


Анхаарал тавьсанд баярлалаа. 


С.Төмөр-Очир: Энхболд гишүүнд баярлалаа. 


Зарчмын зөрүүтэй саналаар санал хураалт явуулъя.  Асуулт байна уу? 


Д.Дэмбэрэл: Хүн амын орлогын албан татварын иргэдээс боловсролын сан, нийгэмд үйлчилсэн улсын бүртгэлтэй төрийн бус байгууллагад өргөсөн хандивыг энэ  татвараас хөнгөлж чөлөөлдгийг болъё гэж Засгийн газар оруулж ирсэн юм байна гэж ойлгож байна л даа. Уг нь тэгээд энэ татвараас хөнгөлдөг, түүн дээрээ бизнес хийдэг, нэгэнт орлого нь байж байгаа юм бол энэ татвараа өгчихөж болдоггүй юм уу, Засгийн газрын оруулж ирж байгаа чинь зөв юм биш үү? Төрийн бус байгууллагуудад олон жил энэ  хөнгөлөлтийг үзүүлж, ивээж ирсэн.Одоо бол нэгэнт орлого байгаа бол  тэгээд орлогынхоо татварт хамрагдаад явах зарчмаа барьж болдоггүй юм уу? тэр дундаа манай Төсвийн байнгын хороо энэ хөнгөлөлт, чөлөөлтийг ийм их хийгээд байхгүй гэдэг талдаа ханддаг. 


Гэтэл Засгийн газрынхаа эсрэг ингэж санал хэлээд байгаа нь ямар учиртай юм бэ? бүр нарийн  дотор нь зааглаж үзнэ гэвэл энэ иргэдийн боловсролын санд оруулсныг нь хөнгөлөөд, бусад байгууллагуудын хөнгөлөлтийг зогсоож болдоггүй юм уу? одоо тийм цаг болсон юм биш үү? Засгийн газар үүнийгээ  энэ Байнгын хорооны энэ саналыг юу гэж үзэж байгаа юм бэ? 


Н.Энхболд: Ажлын хэсгээс хариулъя. Хэлэлцэх эсэх тухай асуудал ярих үеэр энэ талаар яриа гарч байсан юм. Байнгын хороон дээр хамгийн анх хэлэлцээд ажлын хэсэг   уг нь боловсролын санд оруулж байгаа хандивыг нь  чөлөөлөөд, төрийн бус байгууллагуудынхыг нь үлдээе гэсэн ийм саналтай байсан. Байнгын хороон дээр яриад хэлэлцэх эсэх асуудлыг нэгдсэн чуулганаар ярилцах явцад  аль алиныг нь хэвээр нь байлгаж байя гэсэн ийм саналууд гарсан. Yндэслэл нь гэвэл  иргэний нийгэм байгуулж байгаа өнөөгийн үед төр засгаас нийгэмд үйлчилдэг төрийн бус байгууллагуудыг дэмжих, тэр төрийн бус байгууллагуудаар дамжуулж, өнөөдөр төрийн байгууллагуудаас хийж байгаа  зарим үйл ажиллагааг явуулах, тэр хэмжээгээрээ төр, засгийн ачааллыг тодорхой хэмжээгээр бууруулах ийм чиглэл барьж байх нь зүйтэй гэсэн ийм үндэслэл гарч байсан.


Хоёрдугаарт, яг иргэдээс  энэ чиглэлээр өгч байгаа хандив гээд байх юм үнэндээ одоохондоо байдаггүй юм билээ. Ер нь  боловсролын сан, төрийн бус байгууллагад иргэн хүн өөрийнхөө  мэдлийн гэх юм уу, өөрийнхөө хөрөнгөнөөс  хандив өргөж байгаа энэ байдлыг цаашдаа  урамшуулж, дэмжүүлж байх нь зүйтэй юм болов уу гэж ажлын хэсгээс  үзээд ийм томъёолол оруулж байгаа юм, тэгээд яаж шийдэх нь   Улсын Их Хурлын гишүүдийн эрхийн асуудал юм.


С.Төмөр-Очир: Дэмбэрэл гишүүн жаахан өөрөөр ойлгосон шиг байна. Энэ бол ингэж байгаа шүү дээ. Иргэдээс боловсролын сан нийгэмд үйлчилдэг улсын бүртгэлтэй төрийн бус  байгууллагад өргөсөн хандив гэж байгаа. Дэмбэрэл дарга бол төрийн бус байгууллага ашиг олох үйл ажиллагаа явуулж байгаа бол түүнээс нь татвар авахаа болих гэж байна гэсэн ойлголтоор.


Д.Дэмбэрэл: Ажлын хэсгийн санал юм уу, Байнгын хорооны санал юм уу?


Тэгэхээр би үүнийг өөрөө ойлгохгүй байна. Ажлын хэсэг нэг тайлбар тавьж орж ирчихээд байна.


Н.Энхболд: Байнгын хорооны санал, өчигдөр Байнгын хорооны хурлаар хэлэлцээд шийдсэн.


Д.Дэмбэрэл: Ажлын хэсгээс дэмжлээ гээд байгаа юм. Би тэгэхээр Байнгын хорооны саналын томъёолол мөн үү? Биш үү гэдэг дээр ярилцаж байгаа юм. 


Н.Энхболд: Дэмбэрэл гишүүний юу яриад би сайн ойлгосонгүй.  Өчигдөр ажлын хэсгээс санал оруулаад Байнгын хороон дээр ороод л  Байнгын хорооны гишүүдийн олонхиор  шийдсэн  зарчмын зөрүүтэй  саналын томъёоллууд энэ дээр явж байгаа шүү дээ.


С.Төмөр-Очир: Надад ирсэн  дээр  ажлын хэсгийн  гэж байхгүй, Төсвийн байнгын хороо дэмжсэн гэсэн хоёр юм л байна.


Н.Энхболд:Түрүүчийн тараасан материалыг бариад байгаа юм биш байгаа?


С.Төмөр-Очир: Түрүүчийн тараасан материалыг та хараад байгаа юм биш биз дээ?


Н.Баяртсайхан: Баярлалаа. Дэмбэрэл дарга бол өчигдрийн Байнгын хорооны хуралдаанаар ажлын хэсгээс оруулж хэлэлцүүлсэн саналын томъёоллыг барьчихаад сууж байгаа юм байна. Бид энэ саналын томъёоллыг өчигдөр Байнгын хорооны хурал дээр яриад одоо Ажлын хэсгийн санал биш, Төсвийн байнгын хорооны санал болоод санал хураалгах хоёр томъёоллыг Их Хурлын гишүүдэд тараасан байгаа тэр дагуу санал хураагдах ёстой гэж үзэж байгаа юм.


Yүнтэй холбогдуулаад бас хэдэн зүйлийг хэлэх ёстой байх. Эдгээр хуулиудыг хэлэлцэх эсэх асуудлыг шийдэх явцад  зарим хэвлэл мэдээллийн байгууллагууд, энэ хуулийн агуулгыг буруу ойлгож Улсын Их Хурлаар татварыг нэмэгдүүлэх гэж байна гэсэн мэдээлэл тараасан байгаа юм. Тухайлбал Монголын мэдээ сонинд.  Yүнтэй холбоотойгоор  өнгөрсөн долоо хоногт  тэгээд энэ долоо хоногийн өнгөрсөн энэ хэд хоногт Төсвийн байнгын хороонд маш олон иргэд утсаар, захидлаар биеэр ирж хандсан.  Аж ахуйн нэгж байгууллагын орлогын албан татварын хуульд өөрчлөлт оруулж  нэмж байгаа юм гэнэ, Хүн амын орлогын албан татварын хуульд та нар бас өөрчлөлт оруулж нэмэлт хийж байгаа юм байна. Нэмэгдсэн өртгийн албан татварын хуульд  өөрчлөлт оруулж нэмж байгаа юм байна гэсэн ийм байдлаар хандсан байгаа. 


Тэгэхээр бид энэ орж ирж байгаа хуулийн төслүүдийг  татварыг нэмэгдүүлэх зорилгоор хийж байгаа юм бишээ гэдгээ тайлбарлаж байгаа юм.  Яг энэ асуудлын хүрээнд энэ төрийн бус байгууллагад олгож байгаа өргөсөн хандиваас татвар авах уу? үгүй юу гэдэг асуудал гарч ирж байгаа юм. Бид тодорхой хэмжээний судалгаа хийж үзсэн. 2002 оны хүлээгдэж байгаа гүйцэтгэлээр төрийн бус байгууллагад нийтдээ 83 сая төгрөгийн хандив аж ахуйн нэгж байгууллага, иргэдээс үзүүлсэн байгаа юм, хандив. Тэгэхээр үүнээс татвар авна гэдэг бол улсын төсөвт олигтой хэмжээний орж ирэх татвар эндээс авч чадахгүй.


Тийм учраас энэ өчүүхэн бага мөнгөний төлөө  бас Монголын нийгмийг бужигнуулаад  татвараар оролдсон байна, төрийн бус байгууллагуудад өргөсөн хандиваас татвар авч эхэллээ гэсэн ийм яриа гаргах шаардлагагүй гэж үзсэн юм. Yнэхээр татвар авах юм бол улсын төсөвт дор хаяж нэг тэрбумаас доошгүй төгрөгийн орлого оруулахаар ийм нөхцөлд бид нар татварын тодорхой хэмжээний өөрчлөлтийг хийж болох юм. Түүнээс биш үлдэж байгаа хугацаанд аар саар жижиг зүйлээр оролдох ноцолдох шаардлагагүй.


Энэ үүднээсээ бид нар иргэдээс боловсролын сан, нийгэмд үйлчилдэг улсын бүртгэлтэй төрийн бус байгууллагад өргөсөн хандиваас татвар авахаар Засгийн газраас оруулж ирсэн энэ саналыг хүлээж авахгүй байвал яасан юм бэ гэдэг саналыг Улсын Их Хурлын хуралдаанд оруулж ирж хэлэлцүүлж байгаа юм. Хэдийгээр олон улсын валютын сангаас танай татварын хууль тогтоомжид  олон хөнгөлөлт чөлөөлөлт үзүүлж байна, түүнийгээ багасга гэдэг шаардлага тавьж байгаа, тэр шаардлагын дагуу  Засгийн газраас оруулж ирсэн гэдгийг ойлгож байна. Гэхдээ ийм аар саар зүйлээр ноцолдож үймүүлэх хэрэггүй гэж нэгдүгээрт үзсэн юм.


Хоёрдугаарт, Хүн амын орлогын албан татварын хуулинд оруулж байгаа өөрчлөлт бол энд татвар нэмж байгаа юм ерөөсөө  байхгүй.  Харин-  хувьцааны ногдол ашиг, хувь хүртэгчийн орлого, зээлийн болон хадгаламжийн хүүгийн орлого адилтгах бусад орлогод татвар ногдуулах  заалт  2003 оны 1 дүгээр сарын 1-нд дуусч байгааг  2005 оны 1 дүгээр сарын 1 болгож харин ч энэ хадгаламж эзэмшдэг, хувьцаа эзэмшдэг хүмүүст хөнгөлөлт үзүүлж байгаа юм. Ийм татвар төлөгчдийн эрх ашигт нийцсэн шийдвэрийг Улсын Их Хурлаас гаргах гэж байхад, үүнийг буруу ойлгож, хэлэлцэж байхад баталчихсан юм шиг, тэгээд татварыг нэмчихсэн юм шиг ийм мэдээлэл тараасанд бид тайлбар өгөх нь зүйтэй гэж  үзсэн юм. Баярлалаа.


С.Төмөр-Очир: Зарчмын  зөрүүтэй саналаар санал хураалт явуулъя. 


Нэгдүгээрт Хүн амын орлогын албан татварын хуульд нэмэлт, өөрчлөлт оруулах тухай хуулийн төслөөр нэг санал байна.


Төслийн 5 дугаар зүйлийн: 

“9 дүгээр зүйлийн 1 дэх хэсгийн 14 дэх заалтыг” гэснийг хасъя гэсэн Төсвийн байнгын хорооны санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
34

Татгалзсан 

13

Бүгд 


47


72.3 хувийн саналаар дэмжигдлээ.

Хоёрдугаарт, Аж ахуйн нэгж, байгууллагын орлогын албан татварын хуульд нэмэлт, өөрчлөлт оруулах тухай хуулийн төслийн талаар бас нэг санал байна.


Төслийн 1 дүгээр зүйлийн: 


“7 дугаар зүйлийн 1 дэх хэсгийн 7 дахь заалтын “байгууллагын” гэсний дараа “дүрмийн зорилтоо хэрэгжүүлэхтэй холбогдсон үйл ажиллагаандаа зарцуулсан  гэж, “гэснийг хасъя гэсэн Байнгын хорооны санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
30

Татгалзсан 

17

Бүгд 


47


63.8 хувийн саналаар дэмжигдлээ.

Ингээд зарчмын зөрүүтэй саналуудаар санал хурааж дууслаа.

Байнгын хорооноос  хуулийн төслийн талаар анхны хэлэлцүүлэг хийхдээ горимын санал гаргасан байна.  Өөрөөр хэлбэл  анхны хэлэлцүүлгээр баталъя гэсэн  ийм горимын санал оруулж ирсэн. 

Горимын саналыг дэмжье гэдгээр санал хураалт явуулъя.

Зөвшөөрсөн 
29

Татгалзсан 

18

Бүгд 


47


61.7 хувийн саналаар дэмжигдлээ.

Горимын санал дэмжигдсэн учраас З хууль тус бүрээр санал хураалт явуулъя.

Нэгдүгээрт, Аж ахуйн нэгж байгууллагын орлогын албан татварын тухай хуульд нэмэлт өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 
29

Татгалзсан 

18

Бүгд 


47


61.7 хувийн саналаар  батлагдлаа.

Хоёрдугаарт, Хүн амын орлогын албан татварын тухай хуульд нэмэлт өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 
31

Татгалзсан 

16

Бүгд 


47


66.0 хувийн саналаар  батлагдлаа.

Гуравдугаарт, Нэмэгдсэн өртгийн албан татварын тухай хуульд нэмэлт өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 
36

Татгалзсан 

11

Бүгд 


47


76.6 хувийн саналаар  батлагдлаа.

Баярлалаа. Ажлын хэсгийнхэнд баярлалаа.

Уг асуудлыг 10 цагт 14 минутад хэлэлцэж дуусав.

Дараагийн хэлэлцэх асуудалд оръё. 

Дөрөв. Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төсөл.

Хэлэлцэж буй асуудалтай холбогдуулан ажлын хэсэгт: Yйлдвэр, худалдааны сайд Ч.Ганзориг, Гадаад харилцааны яамны Эрх зүйн хэлтсийн дарга О.Оч, Гаалийн ерөнхий газрын дарга Х.Баатар, Гаалийн ерөнхий газрын Гаалийн бодлого, хамтын ажиллагааны хэлтсийн ахлах байцаагч Д.Баярсайхан,  Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа,  Аюулгүй байдал, гадаад  бодлогын байнгын хорооны  референт М.Элбэгдорж нар оролцов.

Эцсийн найруулга сонсоё.  Төрийн албаны зөвлөлийн дүрэм батлах тухай гэсэн эцсийн найруулга тарсан байгаа, энэ дээр саналтай гишүүн байна уу? Байхгүй бол   Төрийн албаны зөвлөлийн дүрэм  батлах тухай  тогтоолын эцсийн найруулгыг сонслоо.

Мөн Кассын машин ашиглах тухай хуулийн төслийг буцаах тухай  гэсэн Улсын Их Хурлын тогтоол байгаа, энэ дээр саналтай гишүүн байна уу? Байхгүй бол эцсийн найруулга сонслоо.

Баярлалаа.

Барааг түр хугацаагаар оруулах тухай  Стамбулын конвенцид нэгдэн орсныг соёрхон батлах тухай төсөл дээр  Гаалийн ерөнхий газрын дарга Баатар байна,  Гадаад хэргийн яамны Эрх зүйн хэлтсийн дарга Оч байна.

Ингээд хэлэлцэх асуудалдаа оръё.

Эрдэнэчулуун сайд гадаадын хүнтэй байгаа учраас 11 цагийн завсарлагыг урьдчилаад завсарлая. Тэгэхдээ  яг 11 цагт орж ирье.

10.25-11.20 цагт завсарлав.

С.Төмөр-Очир: Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төсөл.

Уг асуудлын талаар төсөл санаачлагчийн илтгэлийг Yйлдвэр худалдааны сайд Ч.Ганзориг  танилцуулна.

Ч.Ганзориг: Улсын Их Хурлын дарга, эрхэм гишүүд ээ
Олон улсын эдийн засгийн хамтын ажиллагаа өсөхийн хэрээр түр хугацаагаар бараа бүтээгдэхүүнийг оруулах, гаргах шаардлага улам бүр нэмэгдэж байна. Бараа бүтээгдэхүүнийг сурталчлах,  үзэсгэлэн яармаг зохион байгуулах нь олон улсын маркетингийн нэг чухал хэрэгсэл болж, олон улсын худалдаа хөрөнгө оруулалтыг хөхүүлэн дэмжихэд чухал хувь нэмэр оруулж байна.

Барааг түр хугацаагаар оруулах гаргах үедээ бүрдүүлэх  гаалийн баримт бичгүүдийг хялбар болгох зорилгоор Дэлхийн гаалийн байгууллага өөрийн хүрээндээ боловсруулсан 10 гаруй конвенцийг нэгтгэж, Барааг түр хугацаагаар оруулах  тухай конвенцийг энэ оны 6 дугаар сарын 26-ны өдөр Стамбуль хотноо байгуулсан. Энэхүү концепци нь 1993 оны 11 дүгээр сарын 27-ны өдөр хүчин төгөлдөр болсон бөгөөд нийт 13 хавсралттай. 

 Конвенцийн эх үндсэн хэсэгт үндсэн зарчим, хэрэгжүүлэхэд туслах заалтууд, хамрах хүрээ, бүтэц, хавсралтуудад тодорхой барааг түр горимоор хэрхэн оруулах талаар нарийвчлан тусгасан байна.

Стамбулын конвенцид нэгдэн орохын тулд тухайн орон бараа тээврийн хэрэгслийг түр хугацаагаар оруулах тухай Хавсралт А-г заавал хүлээн зөвшөөрөх ёстой бөгөөд үүнээс гадна 1-ээс доошгүй хавсралтыг зөвшөөрч хэрэгжүүлэх учиртай юм.  Энэхүү конвенци нь түр горимоор орж байгаа барааг тээврийн хэрэгслээр олон улсын хэмжээнд хүлээн зөвшөөрөгдсөн, АТА болон  СПД карнейг үндэслэн татвараас чөлөөн нэвтрүүлэх чухал ач холбогдолтой. 

АТА карней гэдэг нь барааг түр хугацаагаар оруулах баримт бичиг бөгөөд СПД карней гэдэг нь тээврийн хэрэгслийг түр хугацаагаар оруулах баримт бичиг юм. 

Эдгээр карнейг  түүнийг олгогч  баталгаа гаргагч этгээдээс нэг жилээс илүүгүй хугацаагаар олгох бөгөөд нэг жилийн хугацаанд буцаж реоэкспортоор гараагүй тохиолдолд уг бараанд ногдох импортын болон   бусад татварыг нөхөн төлүүлж барагдуулсан. Нэгдэж орсон улсын Засгийн газар нь АТА карней болгох үндэсний баталгаа гаргагч Худалдаа аж үйлдвэрийн танхимыг сонгож энэ тухайгаа олон улсын Худалдаа үйлдвэрийн танхимд мэдэгдэнэ. Эдийн засгийн бус  шаардлагаар тогтоосон журам, тухайлбал нийтийн ёс суртахуун дэг журам, аюулгүй байдал, ариун цэвэр, эрүүл мэнд, мал эмнэлгийн болон хорио цээрийн шаардлагаар буюу амьтан ургамлын  нэн ховордсон төрөл зүйлийг хамгаалах, эсхүл оюуны болон  үйлдвэрлэлийн өмчийг хамгаалах зорилгоор тогтоосон журам, үндэсний хууль тогтоомжийн дагуу гаргасан хориг ба хязгаарлалт хийхэд энэхүү конвенцийн заалтууд зөрчилдөхгүй болно.

Конвенцид одоогоор 38 орон нэгдэн орсон бөгөөд Герман, Англи,  Энэтхэг, Франц, Чех, Дани, Словак, Унгар, Хятад, Итали, Бельги Орос, Япон, Өмнөд Солонгос зэрэг дэлхийн  58 оронд АТА карнейг хэрэглэж байна.

Манай улсын гадаад худалдаа хөгжихийн хэрээр хилээр түр хугацаагаар нэвтрүүлэх барааны тоо хэмжээ өсөн нэмэгдэж, ялангуяа худалдааны яармаг,  бараа сурталчлах, зах зээлээ хайх үүднээс түүнийг түр нэвтрүүлэх шаардлага ихэсч байна. Энэ үед бараа тээврийн хэрэгсэлд тавих олон улсын хэмжээний хяналтын арга хэрэгслийг хэрэглэх, үзэсгэлэн яармаг  зохион байгуулах оролцоход энэхүү  конвенци болон түүний дөрвөн хавсралтанд нэгдэн орохыг чухал гэж үзэж байгаа юм.

Монгол Улс  хавсралт А, Бараа тээврийг түр хугацаагаар оруулах баримт бичиг, Хавсралт В1 Yзэсгэлэн яармаг уулзалт болон бусад төстэй  үйл ажиллагааны үеэр үзүүлэх, ашиглах барааг түр оруулах, Хавсралт В2, Мэргэжлийн багаж төхөөрөмжийг түр оруулах, хавсралт В5, Боловсрол соёл шинжлэх ухаан соёлын зориулалттай барааг түр оруулах хавсралтуудыг хүлээн зөвшөөрч, нэгдэн орохоор санал боловсруулж байгаа юм.

Конвенцид  нэгдэн орохыг соёрхон батлах тухай Монгол Улсын хуулийн төслийг Улсын Их Хурлаар соёрхон батлуулахаар чуулганы нэгдсэн хуралдаанд танилцуулж байна.

Хэлэлцэж шийдвэрлэж өгнө үү? 

Анхаарал тавьсанд баярлалаа.

С.Төмөр-Очир: Ганзориг сайдад баярлалаа.  

Төсөл санаачлагчийн илтгэлтэй холбогдуулж асуулт асуух гишүүд байна уу? Асуулт асуух гишүүд байхгүй байна.  

Хуулийн төслийн талаар Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Г.Төртогтох танилцуулна. Төртогтох гишүүнийг индэрт урьж байна.

Г.Төртогтох:  Улсын Их Хурлын дарга, эрхэм гишүүд ээ
Монгол Улсын Засгийн газраас 2002 оны 11 дүгээр сарын 22-ны өдөр өргөн мэдүүлсэн 1990 оны 6 дугаар сарын 26-ны өдөр Стамбул хотноо байгуулсан “Барааг түр хугацаагаар оруулах тухай” Конвенци, түүний Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төслийг Аюулгүй байдал, гадаад бодлогын байнгын хороо 2002 оны 12 дугаар сарын З-ны өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна.

Манай улсын олон улсын гадаад худалдаа өргөжихийн хэрээр хилээр түр хугацаагаар нэвтрүүлэх барааны тоо хэмжээ өсөн нэмэгдэж ялангуяа үзэсгэлэн яармаг зохион байгуулах, бараа сурталчлах, зах зээлээ өргөжүүлэх шаардлага улам бүр ихсэж байгаа тул бараа тээврийн хэрэгсэлд тавих олон улсын хэмжээний хяналтын арга хэрэгсэл,  эрх зүйн баримтыг баталсан энэхүү конвенци, түүний А, В1, В2, В5 хавсралтуудад Монгол Улс нэгдэн орох нь зүйтэй гэж тус Байнгын хороо үзэж байна.

Уг конвенци худалдааг хөнгөвчлөх, барааг гаалийн хилээр саадгүй нэвтрүүлэх, гаалийн бүрдүүлэлтийн горимыг хялбарчлан уялдуулах үүрэгтэй бөгөөд түр горимоор орж байгаа бараа, тээврийн хэрэгслийг олон улсын хэмжээнд хүлээн зөвшөөрөгдсөн АТА болон СПД карнейг үндэслэн татвараас чөлөөлөн нэвтрүүлэх чухал ач  холбогдолтой юм.

Улсын Их Хурлын эрхэм гишүүд ээ
Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төслийг анхны хэлэлцүүлгээр батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа. 

С.Төмөр-Очир: Төртогтох гишүүнд баярлалаа.

Хуулийн төслийг хэлэлцэх эсэх асуудлаар санал хураалт явуулъя. Байнгын хорооны саналаар Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийн төслийг хэлэлцэх нь зүйтэй гэж Байнгын хороо санал ирүүлсэн.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн

26

Татгалзсан 

14

Бүгд 


40


65.0 хувийн саналаар дэмжигдлээ.

Ингээд Байнгын хорооны саналаар уг хуулийг хэлэлцэх нь зүйтэй гэж үзлээ. Байнгын хорооноос дээрхи  төсөл дээр конвенцид нэгдэн ороход зарчмын зөрүүтэй санал байхгүй учраас  анхны хэлэлцүүлгээр нь баталъя гэсэн горимын санал байна.

Байнгын хорооны горимын саналыг дэмжье гэдгээр санал хураалт явуулъя.

Зөвшөөрсөн 
31

Татгалзсан 

9

Бүгд 


40


77.5 хувийн саналаар дэмжигдлээ.

Барааг түр хугацаагаар оруулах тухай конвенци, түүний “Бараа тээврийн хэрэгслийг түр оруулах бичиг баримтын тухай” А хавсралт, “Yзэсгэлэн, яармаг, уулзалт болон бусад төстэй үйл ажиллагааны үеэр үзүүлэн ашиглах барааг түр оруулах тухай” В1, Мэргэжлийн багаж, төхөөрөмжийг түр оруулах тухай” В2, “Боловсрол, шинжлэх ухаан, соёлын зориулалттай барааг түр оруулах тухай” В5 хавсралтад нэгдэн орох тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 
32

Татгалзсан 

8

Бүгд 


40


80.0 хувийн саналаар батлагдлаа.

Баярлалаа, Ажлын хэсгийнхэнд баярлалаа.

Уг асуудлыг 11 цаг 31  минутад хэлэлцэж дуусав.

Тав. Монгол Улс, БНАСАУ-ын хооронд байгуулсан Найрсаг харилцаа, хамтын ажиллагааны тухай гэрээ, хэлэлцээрийн үйлчлэлийн тухай Протоколыг соёрхон батлах тухай хуулиудын төсөл
Хэлэлцэж буй асуудалтай холбогдуулан ажлын хэсэгт: Yйлдвэр, худалдааны сайд Ч.Ганзориг, Гадаад харилцааны яамны Эрх зүйн хэлтсийн дарга О.Оч, Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа,  Аюулгүй байдал, гадаад  бодлогын байнгын хорооны  референт М.Элбэгдорж нар оролцов.

Төсөл санаачлагчийн илтгэлийг Yйлдвэр, худалдааны сайд Ч.Ганзориг танилцуулна. Ганзориг сайдыг индэрт урьж байна.

Ч.Ганзориг: Улсын Их Хурлын дарга, эрхэм гишүүд ээ
БНАСУ-ын Гадаад хэргийн сайд Пик Нам Сун энэ оны  8 дугаар сард  Монголд  хийсэн албан ёсны  айлчлалын үеэр Найрсаг харилцаа хамтын ажиллагааны тухай гэрээ, Монгол Улс БНАСУ-ын хооронд байгуулсан гэрээ хэлэлцээрийн үйлчлэлийн талаарх Монгол Улсын Засгийн газар, БНАСАУ –ын Засгийн газар хоорондын Протоколд гарын үсэг зурсан. 

Найрсаг харилцаа, хамтын ажиллагааны тухай гэрээ нь хэлэлцэн тохирогч хоёр талын хэн нь ч нөгөө талынхаа бүрэн эрхэт байдал, тусгаар тогтнол, нутаг дэвсгэрийн бүрэн бүтэн байдлын эсрэг чиглэсэн аливаа нэгэн үйл ажиллагаа, арга хэмжээнд оролцох буюу гурав дахь этгээдтэй ийм хэлбэрийн гэрээ хэлэлцээр байгуулахаас татгалзах үүрэг хүлээнэ.

Энэхүү гэрээ нь 13 зүйлтэй бөгөөд гэрээнд заасны дагуу талууд хоёр орны хоорондын харилцааг НYБ-ын дүрэмд заасан зарчмуудын дагуу хөгжүүлж, Ази, Номхон далай, Зүүн хойд Азид энхтайван аюулгүй байдлыг хангах, маргаантай асуудлыг эв зүйгээр зохицуулах талаар хамтран ажиллах үүрэг хүлээсэн.

Мөн талууд  эдийн засаг, зам тээвэр,  соёл боловсрол, эрүүл мэнд, шинжлэх ухааны салбарт хамтын ажиллагааг хөгжүүлэх, консул, иргэн, гэр бүл, эрүүгийн хэргийн талаар эрх зүйн туслалцаа  харилцан үзүүлэх талаар харилцан үүрэг хүлээсэн нь гэмт хэрэг, алан хядах  ажиллагаа, зохион байгуулалттай гэмт хэрэгтэй тэмцэхэд чухал ач холбогдолтой болох төдийгүй, дурдсан салбарт шинээр гэрээ хэлэлцээр байгуулах талаар харилцан үүрэг хүлээж байгаа юм.

Уг гэрээг  10 жилийн хугацаатай мөрдөнө. 

Монгол Улс БНАСАУ-ын хооронд байгуулсан гэрээ хэлэлцээрийн үйлчлэлийн талаар Монгол Улсын Засгийн газар, БНАСУ-ын Засгийн  газар хоорондын Протокол нь хоёр орны хоорондох уламжлалт найрсаг харилцаа, хамтын ажиллагааг хөгжүүлэх, өргөжүүлэх, 1955-91 оны хооронд байгуулсан гэрээ хэлэлцээрийн хүчин төгөлдөр үйлчлэлийг тодотгон тогтоох зорилготой юм.

Протокол нь З хавсралттай бөгөөд Нэгдүгээр хавсралтад урьд байгуулсан, цаашид хүчин төгөлдөр мөрдөгдөх гэрээ хэлэлцээр, Хоёрдугаар хавсралтад урьд байгуулсан боловч дахин шинээр  байгуулах  шаардлагатай гэрээ хэлэлцээр, Гуравдугаар  хавсралтад цаашид үйлчлэлийг нь зогсоох гэрээ хэлэлцээрийг тусгаж оруулсан.

Дээр дурьдсан гэрээ  протоколыг шинэчлэн байгуулсан нь харилцааг шинэ нөхцөл байдалд хөгжүүлэх, сүүлийн үед зогсонги байдалд орсон хоёр орны харилцааг эрчимжүүлэх, хууль эрх зүйн таатай нөхцөл бүрдүүлсэн алхам болсон гэж үзэж байна. 

Иймд Монгол Улс БНАСУ-ын хоорондын Найрсаг харилцаа хамтын ажиллагааны тухай гэрээ, Монгол Улс БНАСУ-ын хооронд байгуулсан гэрээ хэлэлцээрийн үйлчлэлийн талаарх  Монгол Улсын Засгийн газар, БНАСУ-ын  Засгийн газар хоорондын  Протоколыг дотоодын холбогдох хууль тогтоомжийн дагуу Улсын Их Хурлаар соёрхон батлуулахаар чуулганы нэгдсэн  хуралдаанд танилцуулж байна.

Хэлэлцэн шийдвэрлэж өгнө үү.

С.Төмөр-Очир: Ганзориг сайдад баярлалаа.

Төсөл санаачлагчийн илтгэлтэй холбогдуулж асуулт асуух гишүүд нэрээ ирүүлье. УИХ-ын гишүүн С.Батболд.

С.Батболд:  Энэ гэрээний  хавсралтын З-т цаашид үйлчлэлийг нь зогсоох протоколууд гээд түүний 3.3-т БНМАУ-ын Засгийн газар, БНАСАУ-ын Засгийн газар хоорондын Монгол- Солонгосын найрамдлын нэрэмжит нэгдэлд байсан сургуулийн барилга байгууламжийг  БНМАУ-д шилжүүлэн өгөх тухай протоколыг үйлчлэлийг нь зогсоох гэсэн байна. Энэ тэгэх шаардлага байгаа юм болов уу? 

Нэгэнт хүлээгээд авчихсан барилга байгууламж, одоо ашиглагдаж байгаа.

О.Оч:  Энэхүү хэлэлцээрийн хувьд хоёр тал тохиролцоод ер нь хэрэгжилт нь гэрээ, хэлэлцээрийн  зорилго нь биелсэн гэж үзээд тийм учраас энэ  хэлэлцээрийг хүчинтэй хэвээрээ байлгах утга учир нь үндсэндээ байхгүй гэж үзсэн. Одоо энэ сургууль нь үйл ажиллагаа явуулж байгаа, манай  мэдэлд шилжсэн гэж ойлгож болно.

С.Төмөр-Очир: Асуулт асуухаар нэрээ ирүүлсэн гишүүд дууслаа. Асуулт хариултаа зогсооё.

Одоо хуулийн төслийн  талаар Аюулгүй байдал, гадаад бодлогын байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Ц.Баасанжав танилцуулна. Ц.Баасанжав гишүүнийг индэрт урьж байна.

Ц.Баасанжав:  Улсын Их Хурлын дарга, эрхэм гишүүд ээ
Монгол Улсын Засгийн газраас 2002 оны 11 дүгээр сарын 28-ны өдөр өргөн мэдүүлсэн Монгол Улс, БНАСАУ-ын хооронд  2002 оны 8 дугаар сарын 8-ны өдөр Улаанбаатар хотноо гарын үсэг зурсан “Найрсаг харилцаа, хамтын ажиллагааны тухай Гэрээ” болон “Монгол Улс, БНАСАУ-ын хооронд байгуулсан гэрээ, хэлэлцээрийн үйлчлэлийн тухай Протокол”-ыг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2002 оны 12 дугаар сарын З-ны өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн  хуралдаанд оруулж байна.

Монгол Улс, Бүгд Найрамдах Ардчилсан Солонгос Ард Улс хоорондын уламжлалт найрамдал, хамтын ажиллагаанд тулгуурлан хоёр орны ард түмний үндсэн эрх ашигт нийцсэн найрсаг харилцаа хамтын ажиллагааг хөгжүүлэх, бүс нутгийн болон харилцан сонирхсон олон улсын асуудлаар санал солилцож, хамтран ажиллах, худалдаа, эдийн засгийн харилцаанд үндэсний нэн тааламжтай нөхцөл бүрдүүлэх зэрэг олон чухал асуудлыг тусгасан “Найрсаг харилцаа, хамтын ажиллагааны тухай гэрээ”-г соёрхон батлах нь  зүйтэй гэж тус Байнгын хороо үзсэн болно.

Монгол Улс, БНАСАУ-ын хоорондын Найрсаг харилцаа, хамтын ажиллагааны тухай гэрээг шинэчлэн байгуулж, урьд өмнө байгуулсан гэрээ, хэлэлцээрийн үйлчлэлийн талаар хоёр орны Засгийн газар харилцан тохиролцож Протокол байгуулсан нь харилцааг шинэ нөхцөл байдалд сэргээн хөгжүүлэх эрх зүйн орчныг бүрдүүлсэн чухал алхам болох юм.

Гэрээ, Протоколыг соёрхон батлах тухай хуулийн төслийг Байнгын хорооны хуралдаанд оролцсон гишүүдийн 100 хувийн саналаар дэмжиж, уг төслийг Улсын Их Хурлын нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ. 

Улсын Их Хурлын эрхэм гишүүд ээ
Монгол Улс, БНАСАУ-ын хоорондын “Найрсаг харилцаа, хамтын ажиллагааны тухай Гэрээ” болон “Монгол Улс, БНАСАУ-ын хооронд байгуулсан гэрээ, хэлэлцээрийн үйлчлэлийн тухай Протокол”-ыг соёрхон батлах тухай хуулийн төслийг анхны хэлэлцүүлгээр батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа. 

С.Төмөр-Очир: Одоо хуулийн төслийг хэлэлцэх эсэх талаар санал хураалт явуулъя. Байнгын хорооны саналаар  Монгол Улс, БНАСАУ-ын хооронд байгуулсан “Найрсаг харилцаа, хамтын ажиллагааны тухай Гэрээ”-г соёрхон батлах тухай хуулийн төслийг  хэлэлцэх нь зүйтэй гэдгээр санал хураалт явуулъя.

Зөвшөөрсөн

39

Татгалзсан 

6

Бүгд 


45


86.7 хувийн саналаар дэмжигдлээ. 

Монгол Улс, БНАСАУ-ын хооронд байгуулсан “Гэрээ, хэлэлцээрийн үйлчлэлийн тухай Протокол”-ыг соёрхон батлах тухай хуулийн төслийг хэлэлцэх нь зүйтэй гэдгээр санал хураалт явуулъя.

Зөвшөөрсөн

39

Татгалзсан 

4

Бүгд 


43


90.7 хувийн саналаар дэмжигдлээ. 

Байнгын хорооны  саналаар  эдгээр хуулиудыг анхны хэлэлцүүлгээр нь хэлэлцэж баталъя гэсэн горимын санал гаргасан. Горимын саналын талаар санал хураалт явуулъя.

Гормын саналыг дэмжье гэдгээр санал хураалт явуулъя.

Зөвшөөрсөн

40

Татгалзсан 

4

Бүгд 


44


90.9 хувийн саналаар дэмжигдлээ. 

Хууль тус бүрээр баталъя гэдгээр санал хураалт явуулъя.

Монгол Улс, БНАСАУ-ын хооронд байгуулсан  “Найрсаг  харилцаа  хамтын ажиллагааны тухай гэрээ”-г соёрхон батлах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн

38

Татгалзсан 

4

Бүгд 


42


90.5 хувийн саналаар батлагдлаа.

Монгол Улс, БНАСАУ-ын хооронд байгуулсан Гэрээ, хэлэлцээрийн үйлчлэлийн тухай Протоколыг соёрхон батлах тухай хуулийг бүхэлд нь баталъя гэдгээр санал хураалт явуулъя. 

Зөвшөөрсөн

39

Татгалзсан 

4

Бүгд 


43


90.7 хувийн саналаар батлагдлаа.

Баярлалаа, Ажлын хэсгийнхэнд баярлалаа.

Уг асуудлыг 11 цаг 43 цагт хэлэлцэж дуусав

Зургаа. Эрдэнэсийн сангийн тухай хуульд нэмэлт өөрчлөлт оруулах тухай хуулийн төсөл /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Yйлдвэр худалдааны сайд Ч.Ганзориг, Монголбанкны тэргүүн дэд ерөнхийлөгч А.Батсүх, Монголбанкны валютын газрын  захирал Ц.Одонгуа,  Yйлдвэр, худалдааны яамны геологи эрдэс баялгийн бодлого зохицуулалтын газрын мэргэжилтэн  О.Цэндсүрэн, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх  Б.Балган,  Эдийн засгийн байнгын хорооны референт Д.Отгон нар оролцов.

Уг асуудлын талаар Эдийн засгийн байнгын хорооны дүгнэлтийг  Улсын Их Хурлын гишүүн Р.Сандалхан танилцуулна. Сандалхан гишүүнийг индэрт урьж байна.

Р.Сандалхан: Улсын Их  Хурлын дарга, эрхэм гишүүд ээ
Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг 2002 оны 11 дүгээр сарын 29-ны өдөр УИХ-ын нэгдсэн хуралдаанаар хэлэлцээд Эдийн засгийн байнгын хороонд шилжүүлсэн билээ.

Байнгын хороо уг хуулийн төслийн эхний хэлэлцүүлгийг 2002 оны 12 дугаар сарын З-ны өдөр хийлээ.

Хуулийн төсөл болон холбогдох мэргэжлийн байгууллага, хүмүүсийн саналд  үндэслэн Байнгын  хорооны ажлын хэсгээс хуулийн төсөлд зарим заалт нэмэх, зарим заалтад найруулгын өөрчлөлт хийх санал боловсруулсныг Байнгын хороо хуралдаанаараа хэлэлцээд дараахь байдлаар шийдвэрлэх нь зүйтэй гэж үзсэн болно. Yүнд:

1.Алт цэвэршүүлэх үйлдвэр байгуулах эрх зүйн үндсийг бүрдүүлэх үүднээс Эрдэнэсийн сангийн тухай хуулийн 7 дугаар зүйлийн  З дахь  заалтын “гадаадад цэвэршүүлж” гэснийг “дотоод, гадаад” Соёлын өвийг хамгаалах тухай хуулийн  нэр томъёотой уялдуулах зорилгоор “түүх, соёлын үнэт дурсгалт” гэснийг “түүх,  соёлын хосгүй үнэт дурсгалт”, “Сангийн яамны хяналтын зохих албаар” гэснийг “Санхүү, эдийн засгийн яамны Сорьцын асуудал хариуцсан улсын хяналтын албаар”, “Соёлын сайд” гэснийг “Соёлын асуудал эрхэлсэн Засгийн газрын гишүүн” гэж тус тус өөрчлөх тухай төсвийн саналуудыг дэмжих.

2.Эрдэнэсийн сангийн тухай хуулийн 3.3-д “эрдэнэсийн чулуу” гэж доржпалам, бадмаараг, маргад эрдэнэ, индранил болон сувдыг хэлнэ” гэж байгааг олон улсад хэвшсэн ангиллын дагуу авч үзэх шаардлагыг харгалзан хуулийн З дугаар зүйлд “Эрдэнийн чулуу” гэж олон улсад хэвшсэн  ангилалд хамрагдах үнэт,  хагас үнэт чулууг хэлнэ”  гэсэн шинэ заалт нэмэх. 

З.Эрдэнэсийн сангийн тухай хуулийн 3.5-д “байгалийн төрц” гэж 400 граммаас дээш жинтэй буюу 3.0 х 2.0 сантиметрээс дээш хэмжээтэй, түүнээс  бага  боловч онцгой чамин дүрс хэлбэртэй байгалийн тогтоц,  дүрс  хэлбэрээрээ олдсон үнэт металлыг хэлнэ”  гэснийг Монгол банк журам гарган зохицуулах боломжтойн  зэрэгцээ  хэмжээ зааснаас ховор үнэт зүйлсийг Эрдэнэсийн  санд авахгүй тохиолдол гарч болзошгүй тул тоо хэмжээ заахгүй байх нь зүйтэй гэсэн УИХ-ын гишүүн Л.Цэрэнжавын саналыг үндэслэн уг хуулийн 3.5 дахь заалтыг “Байгалийн  төрц” гэж онцгой чамин дүрс хэлбэртэй, байгалийн тогтоц хэлбэрээрээ олдсон үнэт металл, эрдэнэсийн чулууг хэлнэ” гэж шинэчлэн найруулах. 

4.Хуулийн 12-ын 4, 13-ын  2, 14-ын 1, 15-ын 1-ийн 2 ба З дахь заалтуудад байгаа “эрдэнийн чулуу” гэснийг “үнэт чулуу” гэж өөрчлөхөөр төсөлд тусгасныг үнэт чулуунд шууд хамаарахгүй, түүхийн үнэт  зүйлс, эдлэлийн хэлбэрээр байж болох тул хүлээж авахгүй байх.

5.Алт болон металлын хэмжих нэгжийг чулууныхтай хамтатгах зорилгоор хуулийн 12 дугаар зүйлийн З дахь заалтын “граммын” гэсний дараа эрдэнийн  чулууг кратын гэсэн нэмэлт тодотгол хийх.

Харин Хуулийн 5-ын 2, З, 5 дахь, 6-ын 1 дэх, 11-ын 2 дахь заалтуудыг алтны зах зээлийг либералчилсантай уялдуулан Монголбанкнаас хасах санал ирүүлснийг Байнгын хороо хууль тогтоомжийн дагуу дараа шийдвэрлэж болно гэсэн үндэслэлээр хойшлуулахаар тогтов.

УИХ-ын эрхэм гишүүд ээ
Дээр дурдсан зарчмын зөрүүтэй болон найруулгын чанартай  саналуудыг Байнгын хорооны гишүүдийн дийлэнх дэмжсэн бөгөөд  УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ.

Зарчмын зөрүүтэй саналын томъёоллыг эрхэм гишүүдэд хүргүүлсэн тул эхний хэлэлцүүлгээр хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: Сандалхан гишүүнд баярлалаа. Байнгын хорооны гаргасан зарчмын зөрүүтэй саналын томъёолол тараагдсан байгаа. Зарчмын зөрүүтэй  саналын томъёоллоор санал хураалт явуулъя.

1.Хуулийн З дугаар зүйлд дараахь агуулгатай заалт шинээр нэмэх:

“Эрдэнийн чулуу” гэж олон улсад хэвшсэн ангилалд хамрагдах үнэт, хагас үнэт чулууг хэлнэ.” гэсэн Эдийн засгийн байнгын хорооны  санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

41

Татгалзсан 

2

Бүгд 


43


95.3 хувийн саналаар дэмжигдлээ.

2.Хуулийн З дугаар зүйлийн 5 дахь хэсгийг дараахь байдлаар өөрчлөн найруулах:

3.5.”Байгалийн төрц” гэж онцгой чамин дүрс хэлбэртэй байгалийн тогтоц, хэлбэрээрээ олдсон үнэт металл, эрдэнийн  чулууг хэлнэ.” Гэсэн Байнгын хорооны санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

39

Татгалзсан 

3

Бүгд 


42


92.9 хувийн саналаар дэмжигдлээ.

3..Хуулийн 3.1, 4.3.2, 4.4, 11, 12.4, 13.2, 14.1, 15.1-ийн 2.3 дахь заалтууд дахь “Эрдэнийн чулуу” гэснийг хэвээр үлдээх гэсэн Эдийн засгийн байнгын хорооны санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

40

Татгалзсан 

0

Бүгд 


40


100 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналуудаар санал хурааж дууслаа.

Байнгын хорооноос  дээрхи хуулийг анхны хэлэлцүүлгээр батлах  горимын санал гаргасан байна. Горимын саналыг дэмжье гэдгээр санал хураалт явуулъя.

Зөвшөөрсөн

39

Татгалзсан 

1

Бүгд 


40


97.5 хувийн саналаар  дэмжигдлээ.

Горимын саналаар Эрдэнэсийн сангийн тухай хуульд нэмэлт өөрчлөлт оруулах тухай хуулийг  бүхэлд нь баталъя гэдгээр санал хураалт явуулъя.

Зөвшөөрсөн

39

Татгалзсан 

1

Бүгд 


40


97.5 хувийн саналаар батлагдлаа.

Ажлын хэсгийнхэнд баярлалаа.

Уг асуудлыг 11 цаг 52 минутад хэлэлцэж дуусав.

Долоо.Хоршооны тухай хуульд нэмэлт өөрчлөлт оруулах тухай хууль. /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт: Хүнс, хөдөө аж ахуйн сайд Д.Насанжаргал,   Монголбанкны тэргүүн дэд ерөнхийлөгч А.Батсүх, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, Эдийн засгийн байнгын хорооны референт Д.Отгон нар оролцов.

Өнөөдрийн  Улсын Их Хурлын  чуулганы нэгдсэн хуралдааны үйл ажиллагаатай  Хөдөө аж ахуйн Их сургуулийн эдийн засаг, бизнесийн сургуулийн  Маркетингийн З дугаар  ангийн оюутнууд танилцаж байна. /Алга ташив/

Одоо хуулийн төслийн талаар  Эдийн засгийн байнгын хорооны дүгнэлтийг сонсоё.  Эдийн засгийн байнгын хорооны дүгнэлтийг Улсын Их Хурлын гишүүн Н.Гэрэлсүрэн танилцуулна. Гэрэлсүрэн гишүүнийг индэрт урьж байна.

Н.Гэрэлсүрэн: Улсын Их Хурлын дарга, эрхэм гишүүд ээ
Хоршооны тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурлын нэгдсэн хуралдаанаар 2002 оны 6 дугаар сарын 21-ний өдөр хэлэлцээд эхний хэлэлцүүлэгт бэлтгүүлэхээр тус Байнгын хороонд шилжүүлсэн билээ.

Уг хуулийн төслийг эхний хэлэлцүүлэгт бэлтгэх явцад Германы техникийн хамтын ажиллагааны нийгэмлэгтэй хамтран хоршооны эрх зүйн зохицуулалтын асуудлаар семинар, ажлын хэсгийн зарим гишүүдийг ХБНГУ-ын хоршооны хууль, үйл ажиллагаатай танилцуулах ажлыг Эдийн засгийн байнгын хорооноос зохион байгууллаа.

Байнгын хорооны ажлын хэсгээс боловсруулсан болон төслийг хэлэлцэх явцад гишүүдээс гаргасан зарчмын зөрүүтэй саналуудыг  Байнгын хороо 2002 оны 12 дугаар сарын 3-ны өдөр хэлэлцээд гишүүдийн олонхи дэмжсэн саналуудыг УИХ-ын нэгдсэн  хуралдаанд оруулж хэлэлцүүлэх нь зүйтэй  гэж үзсэн болно. Yүнд: 

1.Анхан шатны хоршоод Төлөөлөгчдийн хуралтай байж болох, Төлөөлөгчийг тухайн хоршооны гишүүдээс сонгох бөгөөд төлөөлөгч орлогчгүй байх талаар  төсөлд зарим өөрчлөлтийг оруулах.

2.Төслийн 1 дүгээр зүйлд хоршоо нь энэ хуулийн 3.4-т заасан хэд хэдэн үйл ажиллагааг нэгэн зэрэг эрхэлж болно. 8 дугаар зүйлд хоршооны өмчлөл дэх бусад хөрөнгө, 26.4-т Төлөөлөгч нь тухайн хоршооны гишүүн байна, 27 дугаар зүйлд  Тэргүүлэгчид нь гишүүдэд олгох зээлийн дээд  хэмжээг  тогтооно. 48 дугаар зүйлд зээлийн хорооны даргыг тус хоршооны Тэргүүлэгчдийн хурал зээлийн хорооны  гишүүдээс томилно гэх зэрэг тодотгосон  заалтууд  төсөлд нэмж тусгах.

З.Хоршоо дэмжигч гишүүнтэй байхаар тусгасан  төслийн 13 дугаар зүйлийг хасах.

4.Хоршооны тухай хуульд нэмэлт, өөрчлөлт оруулахтай уялдан Аудитын тухай хуульд нэмэлт, өөрчлөлт оруулах тухай хуулийн төслийг хэлэлцэх байсан боловч уг хуульд нэмэлт, өөрчлөлт оруулах асуудлыг тусгайлан авч үзэх болсноос төсөл санаачлагч хуулийн төслийг татаж авсан тул холбогдох  асуудлыг хэлэлцэхгүй байх, Аж  ахуйн нэгж  байгууллагын орлогын  албан татварын тухай хуульд нэмэлт, өөрчлөлт оруулах тухай хуулийн төслийг Төсвийн байнгын хороогоор хэлэлцүүлж шийдвэрлүүлэхээр шилжүүлсэн болно.

Эдгээр асуудлаар цөөнх болсон гишүүд байхгүй болно.

Улсын Их Хурлын эрхэм гишүүд ээ
Байнгын  хорооны гишүүдийн олонхиор дэмжигдсэн дээр дурдсан зарчмын зөрүүтэй саналын томъёоллыг эрхэм гишүүдэд  хүргүүлсэн  тул хэлэлцэн  шийдвэрлэж өгөхийг хүсье.

Анхаарал тавьсанд  баярлалаа. 

С.Төмөр-Очир: Гэрэлсүрэн гишүүнд баярлалаа.

Байнгын хорооны дүгнэлттэй холбогдуулж  асуух асуулттай гишүүд нэрээ ирүүлж байна. А.Шагдарсүрэн гишүүнээр асуултыг тасаллаа.

А.Шагдарсүрэн:  Баярлалаа. Энэ дүгнэлтэд Хоршооны дэмжигч гишүүн гэсэн зүйл хасагдахаар  дүгнэлт гарсан байна. Би Эдийн засгийн байнгын хорооны хуралдаанд өөрөө байж чадаагүй, Байнгын хорооны дарга  өөр ажилд томилсон байсан учраас.  Тэгсэн энэ бүхэл бүтэн зүйл байсан юм., энэ дээр хоршоо нь дэмжигч гишүүнтэй байж болно, хоршоотой байгуулсан гэрээний үндсэн дээр хоршооны үйлчилгээ авах сонирхол бүхий хувь  хүн, хуулийн этгээдийг хэлнэ, дэмжигч гишүүний хоршоонд нийлүүлэх хувь хөрөнгийн хэмжээг дүрмээр тогтооно, дэмжиг гишүүн саналын эрх эдлэхгүй гэсэн ийм юм байсан юм. Гэтэл одоо энэ Хадгаламж зээлийн хоршоо бол  хуулийн ямар ч  зохицуулалтгүй явж ирсэн.  Монголбанкны дүрмээр явж байгаа. Одоо хуулийн зохицуулалттай явж байна.  Тэгэхээр  энд орж байгаа ер нь үндсэн үзэл баримтлал бол  хоршооны гишүүд хөрөнгөө нийлүүлээд, хадгаламж зээлийн хоршоо байгуулна, тэгээд өөр хоорондоо зээл олгоно гэсэн ийм юм байгаа. Бусад хүнд гишүүн бус хүнд зээл олгохгүй. Гэтэл өөр нэгэн иргэн дэмжигч гишүүн болоод зээл авья гэвэл  олгогдохгүй болж байгаа юм. Yүнийг яагаад хасч байна вэ? яагаад хоршоонд дэмжигч  гишүүн байж болохгүй байна вэ? Өнөөдөр Дорж гэдэг иргэн аль нэг газраас банкнаас зээл авья гэвэл олдохгүй,  50, 100 мянгын зээл авья гэхэд өгдөг банк гэж ерөөсөө байхгүй, түүгээр ч байтугай сая төгрөгийн зээл өгсөн банкны  салбар байхгүй.  Ийм нөхцөлд тэр 50, 100 мянган төгрөгийн зээл хүссэн иргэн  яах вэ? хаанаас зээл олж авах вэ?  гэдэг асуудал байгаа юм. 

Тийм учраас энэ дэмжигч гишүүн гэж яагаад байж болохгүй байна вэ? Нөгөө талаар хоршооны гишүүн бол 16 наснаас дээш настай байна гэж байгаа. Гэтэл би ач охин, хүүдээ хоршооныхоо  өөрийнхөө эзэмшдэг өмчөөс тодорхой хэсгийг өмчлүүлмээр байна. Гэтэл бас хоршооны гишүүн бус учраас болдоггүй, гишүүн дэмжигч болгочихвол болох талтай ийм юм бодогдож байна. Yүнийг Эдийн засгийн байнгын хороон дээр бодвол олонхи, цөөнхи болж байгаад ярьсан байх л даа. Тэр гол үндэслэл нь юу байна вэ? 

Н.Гэрэлсүрэн:  Эдийн засгийн байнгын хорооны хурлаар энэ асуудлыг хэлэлцэхэд  Ажлын хэсэг дэмжигч гишүүний бүхэл бүтэн  бүлгийг хэвээр оруулсан. Ингээд Эдийн засгийн байнгын хороогоор хэлэлцэгдээд санал хураалтын явцад олонхи нь татгалзсан учраас Олонхийн саналаар энэ бүлэг хасагдаж байгаа юм.  

С.Төмөр-Очир: Асуулт асуухаар нэрээ ирүүлсэн гишүүд дууссан учраас асуулт хариултаа, тайлбар хийх юм уу?  

Д.Түмэндэмбэрэл:  Тэгэхээр энэ хоршооны хууль  нэлээн удаан хугацаагаар хэлэлцэгдэж, яригдаж байгаад ингээд өнөөдөр анхныхаа хэлэлцүүлэгт орж ирж байна. Энэ хугацаанд ажлын хэсэг маш их ажиллалаа. Энд тэндэхийн туршлага судаллаа, энд тэндэхийн хуулийг бас авч үзлээ. Хоршоодын холбоодынхоо саналыг, хоршоологчдынхоо саналуудыг авч тусгасан. Энэ саналууд дотроос хоршоологчдын хүсэн хүлээж байгаа 2-З гол гол асуудал Эдийн засгийн байнгын хорооны хурлаар ороод олонхи болж чадалгүй унаж байгаа юм. Энд нэг гол асуудал энэ дэмжигчийн тухай асуудал байгаа юм.

Тэгэхээр дэмжигч гишүүнийг ямар үндэслэлээр энд оруулж өгсөн бэ гэвэл Хоршоодын холбооны  Төв холбоодуудын саналаар энэ асуудлыг оруулж ирсэн юм.  Нэгдүгээр үндэслэл нь  хувь нийлүүлж байгаа хөрөнхий хэмжээ нь хүрэхгүй байгаа тохиолдолд гишүүнийг гишүүн гэж үзэх  үү? Гишүүнээр элсэх гэж байгаа хүнийг, эсхүл юу гэж үзэх вэ? эсхү хувь хөрөнгөө  бүрэн нийлүүлж байж чи гишүүн болоо гэж буцаах уу гээд ийм асуудал гардаг учраас энд дэмжигч бас нэг завсрын нэр томъёо хэрэглэж, хоршооллыг цааш нь хөгжүүлэх, өргөжүүлэх тэлэх, хоршооллын хөдөлгөөнийг хөгжүүлэхэд  нь зориулж үүнийг байлгая гэсэн ийм асуудал нэгдүгээр үндэслэл байсан юм.

Хоёрдугаар асуудал нь сая Шагдарсүрэн гишүүн ярилаа, энэ  насанд хүрээгүй хүн жишээлбэл хоршооны гишүүнд элсэх асуудлыг хуулийн чадвар хүлээх хүнээр гээд хязгаарласан байж байгаа. Тэгэхээр ийм хэмжээндээ хүрээгүй хүүхэддээ өвлүүлээд, хэн нэгэн хүн өмчөө,  хувь оруулсан  хөрөнгийг өмчлөөд өгөхөд тэр хүн насанд хүртлээ  хоршоонд ямар ч үйлчилгээ авч үзэхгүй, ямар ч эрхийн  хариуцлага хүлээхгүй ийм байдалд орчихож байгаа юм. Тийм учраас дэмжигч гэдгийг энэ утгаар оруулах нь зүйтэй юм.

Гуравдахь асуудал бол Хоршооны гишүүд биш . . . 

С.Төмөр-Очир: Байнгын хороон дээр шийдсэн юмыг энд Байнгын хорооныхоо эсрэг санал хэлээд сууж байж болохгүй шүү дээ. Би та нарт нэг юм сануулж байгаа шүү дээ. Олонхиороо шийдсэн асуудлыг тэр нэг гишүүн цөөнх болсон байсан ч  үүнийг санал хураах үед цөөнх болж байгаа бол  нэг хэлж болно, бусад тохиолдолд би ийм саналтай байсан юм, Улсын Их Хурал ингээд баталсан юмаа гээд ингээд сурталчилж явдгийг цөмөөрөө болъё гээд тохирсон шүү дээ.

Д.Түмэндэмбэрэл: Тэгэхээр хоёрдугаар хэлэлцүүлэгт энэ асуудлыг оруулж ирье гэсэн санааг хэлэх гээд байна.

С.Төмөр-Очир: Олонхиороо л шийдэх болохоос биш, ингээд ажлын хэсэг болгон орж ирээд ингээд өөрсдийнхөө юмыг тайлбарлаад явах юм бол би нэгдүгээрт дэг зөрчсөн асуудалд ороод байна. Хоёрдугаарт бид нар үүнийгээ нэг бодмоор байна. 

Ингээд би санал хураалтаа явуулъя. Зарчмын зөрүүтэй саналын томъёолол та бүхэнд тарчихсан байж байгаа.

1.Төслийн 1 дүгээр зүйлд: “3.5.Хоршоо нь энэ хуулийн 3.4-т заасан хэд хэдэн үйл ажиллагааг нэгэн зэрэг эрхэлж болно.” гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

39

Татгалзсан

3

Бүгд 


42


92.9 хувийн саналаар дэмжигдлээ.

2. Хуулийн 8 дугаар зүйлд “8.1.5 хоршооны өмчлөл дэх бусад хөрөнгө” гэсэн заалт нэмэх гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

37

Татгалзсан

4

Бүгд 


41


90.29 хувийн саналаар дэмжигдлээ.

З.Хуулийн 8 дугаар зүйлд дараахь агуулгатай 8.3, 8.4, 8.5 дахь заалт нэмэх гэсэн заалт нэмэх. 

“8.3.Хадгаламж зээлийн хоршооны актив нь хоршооны касс, банкин  дахь бэлэн мөнгө, хоршооноос гишүүддээ олгосон зээл, хөрөнгө оруулалт, хуримтлагдсан хүүгийн орлого, урьдчилж төлсөн зардал, үндсэн хөрөнгө болон бусад активаас бүрдэнэ.

8.4.Хадгаламж зээлийн хоршооны пассив нь гишүүдийн хадгаламж, бусад санхүүгийн байгууллагаас авсан зээл, хадгаламжийн хүүгийн хуримтлагдсан өглөг, бусад пассиваас бүрдэнэ.

8.5.Хадгаламж зээлийн хоршооны өөрийн хөрөнгө нь гишүүдийн оруулсан хувь хөрөнгө, нөөц сан, болзошгүй алдагдлын нөхөх сан, хуваарилагдаагүй орлого, хандив, болзошгүй эрсдэлийн сан, нийгмийн хөгжлийн сан болон тухайн жилийн цэвэр ашгаас бүрдэнэ. Хадгаламж, зээлийн хоршоо үйл ажиллагааныхаа хариуцлагыг өөрийн хөрөнгөөр хүлээнэ.” гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

35

Татгалзсан

5

Бүгд 


40


87.5 хувийн саналаар дэмжигдлээ.

4.Хуулийн 9.3.2-оос “үүсгэн байгуулагч” гэснийг хасах гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

35

Татгалзсан

5

Бүгд 


40


87.5 хувийн саналаар дэмжигдлээ.

5.Хуулийн 15.1.1 болон 17.1.2-оос “биечлэн” гэснийг тус тус хасах гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

33

Татгалзсан

7

Бүгд 


40


82.5 хувийн саналаар дэмжигдлээ.

6.Төслөөс “131 Дэмжигч гишүүн” гэсэн зүйлийг хасах гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

32

Татгалзсан

9

Бүгд 


41


78.0 хувийн саналаар дэмжигдлээ.

7.Төслийн 1 дүгээр зүйлд дараахь агуулгатай хэсэг нэмэх: “16.7. Дүрэмд өөрөөр заагаагүй бол хоршоо санхүүгийн жил дууссанаас хойш 4 сарын дотор орлого хуваарилах асуудлыг шийдвэрлэнэ.” гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

37

Татгалзсан

3

Бүгд 


40


92.5 хувийн саналаар дэмжигдлээ.

8.Төслийн 261.2-ыг  “Дүрэмд өөрөөр заагаагүй бол төлөөлөгчдийн хуралд энэ хуулийн 23.4.1, 23.4.5, 23.4.10, 23.10, 23.9-өөс бусад  бүх гишүүдийн хурлын талаархи заалт нэгэн адил хамаарна.” гэж өөрчлөх Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

37

Татгалзсан

3

Бүгд 


40


92.5 хувийн саналаар дэмжигдлээ.

9. 261.4-т “261.4.Төлөөлөгч нь тухайн хоршооны гишүүн байна” гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

2

Бүгд 


40


95.0 хувийн саналаар дэмжигдлээ.

10.Төслөөс “261.6. Төлөөлөгч нь үүргээ гүйцэтгэх боломжгүй бол түүнийг орлох орлон төлөөлөгчийг томилно. Орлон төлөөлөгчийг төлөөлөгч сонгох журмын дагуу сонгоно.” гэсэн заалтыг хасах гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

11.Төслөөс “261.7. Орлон төлөөлөгчийн бүрэн эрх төлөөлөгч бүрэн эрхээ хэрэгжүүлэх боломжтой болсон, төлөөлөгчийн бүрэн эрхийн хугацаа дуусгавар болсон болон хууль, дүрэмд заасан бусад үндэслэлээр дуусгавар болно.” гэсэн заалтыг хасах гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

12.Тэргүүлэгчдийн бүрэн эрхийн тухай 27 дугаар зүйлд: “27.9. Тэргүүлэгчид нь гишүүдэд олгох зээлийн дээд хэмжээг тогтооно.” гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

40

Татгалзсан

1

Бүгд 


41


97.6 хувийн саналаар дэмжигдлээ.

13.Хуулийн төслийн Хяналтын зөвлөлийн бүрэн эрхийн тухай зүйлд: “35.1.5.зээлийн олголт, эргэн төлөлт, Зээлийн хорооны үйл ажиллагаанд хяналт тавих” гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

40

Татгалзсан

1

Бүгд 


41


97.6 хувийн саналаар дэмжигдлээ.

14.Төслийн 484. дүгээр зүйлийн нэрийг “Зээлийн хороо, түүний бүрэн эрх, бүрэлдэхүүн” гэж өөрчлөх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

41

Татгалзсан

0

Бүгд 


41


100  хувийн саналаар дэмжигдлээ.

15. Төслийн 484. дүгээр зүйлд: “Зээлийн хорооны даргыг тус хоршооны Тэргүүлэгчдийн хурлаас зээлийн хорооны гишүүдээс   томилно.” гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

16.Хуулийн 9.3.5-д “гишүүдээс хоршоонд заавал оруулах хөрөнгийн хэмжээ” гэснийг “гишүүнээс хоршоонд оруулах хөрөнгийн доод хэмжээ” гэж өөрчлөх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

32

Татгалзсан

2

Бүгд 


41


95.1 хувийн саналаар дэмжигдлээ.

17. Төсөлд,” 484.5.Хаддгаламж зээлийн үйл ажиллагаа эрхлэх хоршоо нь гишүүн бус иргэн, хуулийн этгээдээс хадгаламж авах, зээл  олгохоор зар сурталчилгаа хийхийг хориглоно.” гэсэн заалт нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

38

Татгалзсан

3

Бүгд 


41


92.7 хувийн саналаар дэмжигдлээ.

18.Хуулийн 6.1-ийн “Хоршоог”,  261.-д “хоршоо” гэсний өмнө “анхан шатны” гэж нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

37

Татгалзсан

4

Бүгд 


41


90.2 хувийн саналаар дэмжигдлээ.

19.Хуулийн 6.1-ийн “хоёроос доошгүй” гэсний дараа “хоршоо” гэснийг  “хуулийн этгээд” гэж өөрчлөх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

37

Татгалзсан

5

Бүгд 


42


88.1 хувийн саналаар дэмжигдлээ.

20.Хуулийн 8.1.3-т “хоршооны” гэсний дараа “болзошгүй алдагдлыг” гэж нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

36

Татгалзсан

6

Бүгд 


42


85.7 хувийн саналаар дэмжигдлээ.

21.Хуулийн 29.2.4-т “гишүүнээр элссэн” гэж тус тус нэмэх гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

40

Татгалзсан

2

Бүгд 


42


95.2 хувийн саналаар дэмжигдлээ.

22.Хуулийн 8 дугаар зүйлд дараахь агуулгатай заалт нэмэх: “Хадгаламж зээлийн үйл ажиллагаа эрхлэх хоршоонд мөрдөх зохистой үзүүлэлт, эрсдэлийн сангийн доод  хэмжээг тодорхойлох журмыг Төв банк, санхүүгийн асуудал эрхэлсэн төрийн захиргааны төв байгууллагатай зөвшилцөж тогтооно.” гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

42

Татгалзсан

0

Бүгд 


42


100 хувийн саналаар дэмжигдлээ.

23.Хуулийн 3.4 дэх хэсгийн 3.2.1-3.2.8 дахь заалтуудын дугаарыг 34.1-3.4.8, 11.2 дугаарыг 11.3, 11.3 дугаарыг 11.4, 11.4 угаарыг 11.5, 11.5 дугаарыг 11.6, 27.5 дугаарыг 27.7, 38.2 дугаарыг 38.3 гэж тус тус өөрчилсүгэй гэсэн Эдийн  засгийн байнгын хорооны санал байна.

Эдийн  засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн

35

Татгалзсан

7

Бүгд 


42


83.3 хувийн саналаар дэмжигдлээ.

Ингээд зарчмын зөрүүтэй саналуудаар санал хурааж дууслаа. 

Ингээд Хоршооны тухай хуульд нэмэлт өөрчлөлт оруулах тухай хуулийн төслийг Эцсийн хэлэлцүүлэгт бэлтгэхээр Эдийн засгийн байнгын хороонд шилжүүллээ.

Ажлын хэсгийнхэнд баярлалаа.

Өнөөдрийн чуулганаар хэлэлцэх асуудал дууссан тул  чуулганы ажиллагаа хаасныг мэдэгдье.

Баярлалаа.

Хуралдаан 12 цаг 20 минутад дуусав.

Соронзон бичлэгээс хуулбарласан:

ХУРАЛДААНЫ НАРИЙН

БИЧГИЙН ДАРГА





Д.ЦЭНДСYРЭН 

